ޔައުމިއްޔާ

އިޤުތިޞާދީ ކޮމިޓީގެ 34 ވަނަ ބައްދަލުވުން. (04.08.2010)

ރިޔާސަތުން ވާހަކަދެއްކެވުން:

`. މިއަދުގެ އިޤުތިޞާދީ ކޮމިޓީގެ ބައްދަލުވުން އަޅުގަނޑު ކުރިއަށް މި ގެންދަނީ. މިއަދު މިއޮތީ ޓްރައިބިއުނަލަށް އާދެ، މޯލްޑިވްސް އިންލެންޑު ރެވެނިއު އޮތޯރިޓީގެ ޓްރައިބިއުނަލަށް ބޭފުޅުން ހޮއްވެވުން. އަޅުގަނޑުމެން ވަނީ ކުރީގައި ވަނީ ހަތަރު ބޭފުޅަކު މިހާރު، އިންޓަރވިއުކޮށްފައި ދެއްތޯ. އާދެ ހަތަރެއް ފާހަގަކުރެވިފައި ވަނީ. އެހެންވީމާ، ދެން ތިބި ބޭފުޅުންނާ އިންޓަރވިއުކުރުމުގެ މަސައްކަތް މިހާރު ކުރިއަށް މި ގެންދަނީ. އާދެ، ދަންނަވާލަންވީ ނޫންތޯ ދެން ހުންނެވި ބޭފުޅަކަށް އިންޓަރވިއު އަށް ވަޑައިގަންނަވަން. އާދެ، ނަޞްރުﷲ ޖަމީލަށް، އަޅުގަނޑުމެން މި ދަންނަވާލީ އިޤުތިޞާދީ ކޮމިޓީ އަށް މި މޯލްޑިވްސް އިންލެންޑު ރެވެނިއު އޮތޯރިޓީގެ ޓްރައިބިއުނަލަށް ބޭފުޅުން ހޮވުމަށްޓަކައި ރައީސުލްޖުމްހޫރިއްޔާ ފޮނުއްވާފައި ވާ ނަންފުޅުތަކުގެ ތެރޭގައި މަނިކުފާނުގެ ނަންފުޅު ހިމެނިފައި ވާތީ މި ޤާނޫނުގައި ވާ ގޮތުގެ މަތިން އަޅުގަނޑުމެންގެ ވާޖިބު އަދާކުރުމަށްޓަކައި މި ކޮމިޓީ އިން ކުރަންޖެހޭ އިންޓަރވިއުކޮށް މަނިކުފާނާ ބެހޭ ރިޕޯޓު އަޅުގަނޑުމެން ކަނޑައަޅާފައި ވާ އުސޫލުތަކުގެ މަތިން އެ ރިޕޯޓެއް ހުށަހެޅުމުގެ ކަންތައް ކުރިއަށް ގެންދަން އަޅުގަނޑުމެން މި ނިންމާފައި ވާތީ. އެހެންވީމާ، އެގޮތުން މަނިކުފާނަށް ދަންނަވާލީ. އެންމެ ފުރަތަމަ އަޅުގަނޑު ދަންނަވާލަން ބޭނުންވަނީ މި ޤާނޫނުގައި ޓްރައިބިއުނަލްގެ މެންބަރެއްގެ ގައިގައި ހުންނަންޖެހޭ ސިފަތައް ފުރިހަމަވާ ކަމަށް އިޤުރާރު، އޮން މައިކުގައި ވެވަޑައިގެންނެވުމަށްފަހު ދެން ޢިއްޒަތްތެރި މެންބަރުން ސުވާލުކުރެއްވުމަށް އަޅުގަނޑުމެން ފުރުޞަތުއަރުވާނީ. މީގައި މި ކުރެވޭ އިންޓަރވިއު އަކީ އެއްގޮތަކަށްވެސް އިންވެސްޓިގޭޝަނެއް ނޫން އިނގޭތޯ. ހަމަޖެހިވަޑައިގަންނަވައިގެން ކުރިއަށް ގެންގޮސްދެއްވާނީ. ދެން އަނެއްކޮޅުން މި ކަމަކީ އަޅުގަނޑުމެން މާކުސް އެއް ދޭ ގޮތަށް މި ކޮމިޓީ އިން ހަމަޖައްސާފައި މި ވަނީ. އޭގައި މާކުސްދިނުމަށް ކަނޑައަޅާފައި މި ވަނީ ކެޕޭސިޓީ އާއި ހާސިލުކޮށްފައިވާ ތަޢުލީމާ މަޤާމާ ހުރި ގުޅުން. އެއަށް އަޅުގަނޑުމެން ނިންމާފައި އޮތީ 35 މާކުސް، ޕޮއިންޓު ދޭ ގޮތަށް. ލީޑަރޝިޕް އެންޑު ވިޜަން. އޭގައި 25 މާކުސް. އެކްސްޕީރިއަންސަށް 20 މާކުސް. އިންޓެގްރިޓީ އަށް 20 މާކުސް. މިގޮތަށް ބަލާއިރު 75 މާކުސް ލިބިގެން ފާސްވާ ގޮތަށް އޮތީ ދެއްތޯ. 75 މާކުސް އެހެންނޫންތޯ އަޅުގަނޑުމެން ކަނޑައަޅާފައި މި ވަނީ. އެހެންވީމާ، އެ ގޮތަށް 75 މާކުސް ލިބިއްޖިއްޔާ މާކުސް ލިބުނު ތަރުތީބުން އަޅުގަނޑުމެން މަޖިލީހުގެ ފްލޯރ އަށް ނަންފުޅުތައް ފޮނުވަމުން ގެންދާނީ. އެހެންވީމާ، އެ ގޮތުން އަޅުގަނޑު މަޖިލީހުގެ މި އިންޓަރވިއު އަށް ފަށައިގަތުމަށްޓަކައި، މި ދެންނެވީ ޤާނޫނުގައި ހަމަވާ ޝަރުތުތައް ފުރިހަމަވެވަޑައިގަންނަވާކަން ހާމަކުރައްވާފައި އިޤުރާރުވުމަށްފަހު، ދެން ޢިއްޒަތްތެރި މެންބަރުން ސުވާލުކުރައްވާނީ. ކުރިއަށް ގެންގޮސްދެއްވާ. 
ނަޞްރުﷲ ޖަމީލު ވާހަކަދެއްކެވުން:

މި ޤާނޫނުގައި ބަޔާންކޮށްފައި ވާ ހުރިހާ ސިފައެއް ވެސް އަޅުގަނޑުގެ ކިބައިގައި ހުރި ކަމަށް އަޅުގަނޑު އިޤުރާރުވަން. އެކަމަކު، އިޤުރާރު ފޯމުގައި އޮންނާނެ އަޅުގަނޑު ކުންފުންޏެއްގެ ހިންގުމުގެ އިސްކޮށް ހަރަކާތްތެރިވާ ވާހަކަ. ދެން ހޮވިއްޖެ ނަމަ އެ ކަމުން ވަކިވާނެ ވާހަކަ ވެސް އޭގައި އޮންނާނެ ދަންނަވާފައި. 
ރިޔާސަތުން ވާހަކަދެއްކެވުން:

ތިބޭފުޅާގެ ނަން. 

ނަޞްރުﷲ ޖަމީލު ވާހަކަދެއްކެވުން:

ނަޞްރުﷲ ޖަމީލު. 

ރިޔާސަތުން ވާހަކަދެއްކެވުން:

ނަޞްރުﷲ ޖަމީލު ދެއްތޯ. ޝުކުރިއްޔާ. އާދެ، ޢިއްޒަތްތެރި މެންބަރުން ސުވާލުތައް ކުރައްވަމުން ކުރިއަށް ގެންދަވާ. ހަމައެއާއެއްކޮށް ނައިބު މުޤައްރިރު މި ޗެއަރ އަށް ވަޑައިގެންދެއްވައި ކުރިއަށް ގެންގޮސްދެއްވުން އެދެން. އަޅުގަނޑު އެހެން ކޮމިޓީއަކަށް ވަދެލާފައި އެބަ އަންނަން. ޝުކުރިއްޔާ. 
(ވަގުތުކޮޅަކަށްފަހު)

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އާދެ، މިހާރު މީގައި ޓެކްސް ޓްރައިބިއުނަލަށް ކުރިމަތިލެއްވިއިރުގައި ޤަބޫލުކުރައްވަންތޯ މީގައި މިހިރަ މާއްދާތަކުގައި މާލީ، އަދި ޓެކްސް ވިޔަފާރި، އިޤުތިޞާދީ އަދި ޤާނޫނީ ދާއިރާ، މީގެ ކޮން ދާއިރާއަކުންތޯއޭ ތި ބޭފުޅާ ޚާއްޞަ ވަނީ. އަދި އިޤުތިޞާދީ ދާއިރާގައި އެއްވެސް ކަހަލަ ތަޖުރިބާ އެއް އެބަހުރިތޯ. ދެން ޓްރައިބިއުނަލް މި ހިނގަނީ ހަމަ ކޯޓުން ބޭރުގައި އޮންނަ ކޯޓެއް. ވަކި ކޯޓެއް ގޮތަށް ހިނގާއިރު މީގައި އަދި ޓެކްސް އަކީ އާ އެއްޗަކަށްވުމާ އެކު ކިހިނެއްތޯއޭ، ކޮން ދާއިރާއަކުންތޯއޭ ބޮޑަށް ތަޖުރިބާ ހުރީ ތި ބޭފުޅާ. 
ނަޞްރުﷲ ޖަމީލު ވާހަކަދެއްކެވުން:

ޢާއްމުގޮތެއްގައި މި ޓެކްސް ޓްރައިބިއުނަލްތަކާ ތަންތަން މި ވޯކްކުރަނީ އެކަޑަމިކް ބަޔަކާއި ދެން ލީގަލް ބަޔަކާ ތިބޭ ކަހަލަ ގޮތަކަށް. ދެން އަޅުގަނޑު ޤަބޫލުކުރަނީ މި ވިޔަފާރި އާއި އިޤުތިޞާދާއި އަދި ޓެކްސްއާ ބެހޭ ގޮތުން ފަންނީ ގޮތުން އެހެން ނޫނީ އެކަހަލަ އެކަޑަމިކް މަޢުލޫމާތު އަޅުގަނޑަށް ޕެނަލްގައި ތިއްބަވާ ލީގަލް ބޭފުޅުންނަށް ދޭ މީހެއްގެ ގޮތުގައި އަޅުގަނޑަށް މަސައްކަތްކުރެވިދާނެ ކަމަށް. ދެން މީގެ އިތުރުން މިސާލަކަށް، އަޅުގަނޑު ވިޔަފާރީގައި މިހެން އުޅުމާ އެއްކޮށް ދެން އަޅުގަނޑަކީ މިއީ ލިޔުމަށް ޝައުޤުވެރިވާ މީހަކަށް ވާތީ އަޅުގަނޑު އަބަދުވެސް ވިޔަފާރި އާއި އިޤުތިޞާދާ ބެހޭ ގޮތުން އެއްޗެހި ލިޔެ ކަންތައް ވެސް ކުރަން ފުދޭވަރަކަށް. އެހެންވީމާ، އިޤުތިޞާދު ސީދާ ވަކި ދާއިރާއެއްގެ ގޮތުގައި އެ ބައިގައި އަޅުގަނޑަށް ނޫޅެވުނަސް އެ ބައިގައި ވެސް މަޢުލޫމާތު އަޅުގަނޑުގެ ހުންނާނެ. 
ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:

އާދެ، ނަޞްރުﷲ ދެކެވަޑައިގަންނަވާ ގޮތުގައި މި ޓްރައިބިއުނަލްގައި ކުރައްވަން ޖެހިވަޑައިގަންނަވާނެ ކަމަށް ދެކެވަޑައިގަންނަވަނީ ކޮންކަހަލަ މަސައްކަތްތަކެއްތޯ. 
ނަޞްރުﷲ ޖަމީލް ވާހަކަދެއްކެވުން:

ނަމުން ވެސް ދޭހަވާ ގޮތުގައި މިއީ އެޕީލް ޓްރައިބިއުނަލެއް. ޓެކްސް ބޯޑުން، އިންލެންޑު ރެވެނިއު ބޯޑުން ނިންމާ ކަންތައްތަކާ މެދު ހިތްހަމަނުޖެހޭ ބޭފުޅުން އެޕީލްކުރުމާއި އިސްތިޢުނާފުކުރުމަށް އަންނަންޖެހޭ ތަން މި ތަނަކީ. އެހެންވީމާ، އެ ބޯޑުގެ އެއްވެސް ނިންމުމަކާ މެދު ހިތްހަމަނުޖެހޭ ކޮންމެ ފަރާތަކުން ވެސް އަންނަންޖެހޭނެ ފަރާތް ކަމަށް އަޅުގަނޑަށް ޤަބޫލުކުރެވެނީ މި ފަރާތަކީ، ޓްރައިބިއުނަލަކީ. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

ކުރީގައި އެއްވެސް ފަރާތެއްގައި އެއްވެސް ދާއިރާއެއްގައި ވަޒީފާ އަދާކޮށްފައި ވާނެތޯ، އަމިއްލަ ދާއިރާތަކުގައި އެހެނިހެން. 
ނަޞްރުﷲ ޖަމީލު ވާހަކަދެއްކެވުން:

އަމިއްލަ، ފުރަތަމަ އަޅުގަނޑު މަސައްކަތްކުރީ ރައީސުލްޖުމްހޫރިއްޔާ އޮފީހުގެ ވަޒީފާގައި ޕީ.އެސް.ޑީ ގައި. ދެން އެއީ ވަޒީފާއާ ބެހޭ ބައިގައި. ދެން އެ ކޮޅަށް ކިޔަވަން ގޮސް ހުރި އިރު އަޅުގަނޑު ވަޒީފާއާ ބެހޭ ބައިގައި އުޅުނީމަ އެ ކޮޅުގައި އުފެއްދި ރާއްޖޭގެ ބޭފުޅަކު ހިއްސާވާ. ދެން އެ ކުންފުނީގައި އަޅުގަނޑު ފުރަތަމަ ފަށައިގަނެގެން އުޅުނުއިރު އަޅުގަނޑަށް ބައިވެރިވާން ފުރުޞަތު ލިބުނު. ދެން އޭގައި އަޅުގަނޑު އެޗް.އާރު ބައިގައި އެ ބޭފުޅުންނަށް އެހީތެރިވެދީފައި ވާނީ. ދެން ފަހުން އައިސް އެ ތާނގެ އެޑްމިނިސްޓްރޭޓިވް ބައިގައި ވެސް އަޅުގަނޑު މަސައްކަތްކޮށްފައި ވާނެ. ދެން މިހާރު މި ކޮޅުގައި ވެސް ބްރޯޑުކާސްޓިން ޤާނޫނުގައި އޮންނަ ގޮތުން ކޭބަލް އެއްޗެހި، ކޭބަލް ޓީވީ ހެދުމަށް މި ދެވެނީ ކުންފުންޏަކަށް. އެހެންވީމާ، އަޅުގަނޑުމެން ވާނީ ދެ ރަށެއްގައި ކޭބަލް ޓީވީ ދެމުން ގެންދާތީވެ ކުންފުންޏެއް ހަދައިގެން މަސައްކަތްކުރަން. ދެން މިހާރު އަޅުގަނޑު މަސައްކަތް މި ކުރަނީ އެ ތާނގެ މާކެޓިން އެންޑު ސޭލްސްގައި. ދެން ހަމަ އަޅުގަނޑުގެ މަސައްކަތަކީ ޢާއްމުކޮށް މާކެޓުތައް ރިސަރޗުކޮށް ސޭލްސް ޕްރޮމޯޝަނަލް މެޓީރިއަލްސް އެއްޗެހި ހެދުން. ދެން އެ ގޮތުން މިހާރު އިތުރު ރަށަކަށް ފުޅާކުރުމުގެ މަސައްކަތްކުރަމުން އަޅުގަނޑު މިހާރު މި ދަނީ. 
ރިޔާސަތުން ވާހަކަދެއްކެވުން:
އެހެން ބޭފުޅެއްގެ ސުވާލެއް އެބަ އޮތްތޯ. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އަދި އެއް ސުވާލު އިނގޭތޯ. މިހާރު ސަރުކާރުގެ ޓެކްސް ސިޔާސަތުތައް ބައްޓަންވާ ގޮތުން، އެއާ ބެހޭ މަޢުލޫމާތު ތި ފަރާތަށް ލިބިފައިވޭތޯ. ދެން ކޮން ބާވަތެއްގެ ޓެކްސްތަކެއްތޯ މި ނަގަނީ. މިހާރު އަޅުގަނޑުމެން، އެއާ ބެހޭ މަޢުލޫމާތެއް އޮތްތޯ. މިސާލަކަށް، އަޅުގަނޑުމެން މިހާރު މި ބައްޓަންވާ ގޮތުން އަދި މި ދަނީ މުދަލާއި ޚިދުމަތުގެ. އެއީ ގުޑްސް އެންޑު ސަރވިސް އާއި ދެން ކުންފުނިތަކުގެ ފައިދާ އިން ނަގާ ޓެކްސްއަކާއި، ދެން އަދި އޭގެއިތުރަށް މި ބައްޓަންވެގެން ދާ ގޮތުން މިހެން އަންނަ މައްސަލަތަކާ. އެއީ ބޭރުގެ ޓެކްސް ޓްރީޓީތަކުގައި ސޮއިނުކޮށް ހުރުމާއި އަދި އެބައި އެ މަރުޙަލާތައް ވެސް ނެތި، ޓްރައިބިއުނަލް އުފައްދައިގެން މި ކަންތައްތަކުގެ ތެރޭގައި ޓެކްސް ފްރޯޑުގެ މައްސަލަތަކާއި އަދި ދިވެހިރާއްޖޭގައި އަދި މަނީ ލޯންޑްރިންގެ އެކްޓެއް ވެސް ނެތުމާ، ދެން އެއް ތަނުން އަނެއް ތަނަށް ފައިސާތައް ޓްރާންސްފަރކުރުމާއި މި ކަންތައްތައް ޓްރައިބިއުނަލް ތެރޭގައި މައްސަލަތައް ގިނަ. ކިހިނެއްތޯއޭ މި ކަންތައްތައް ވިސްނުމުގައި ހުރީ ރަނގަޅުކުރަން. 
ނަޞްރުﷲ ޖަމީލް ވާހަކަދެއްކެވުން:

ޓެކްސް ފްރޯޑަކީ ދެން ޙަޤީޤަތުގައި ވަރަށް އުނދަގޫ މައްސަލަ އެއް ހުރިހާ ތަނެއްގައި ވެސް. ވަކިން ޚާއްޞަކޮށް މި ރީޖަންގައި. އޭގެ މިސާލެއް ކަންނޭނގެ ސައުތުކޮރެޔާ ވެސް. އެ ތާނގައި ވެސް ސެމްސަންގ ކުންފުނިން ޓެކްސް ފްރޯޑާ ހެދި އެތާ، އެ ކުންފުނީގެ ބޮޑު މީހާ އެތައް ބިލިޔަން ޑޮލަރަކުން ޖޫރިމަނާކޮށް ބަންދުކުރަން އެންގީމަ ރައީސް ޕަބްލިކް އެނައުންސްމަންޓެއް މި ދެއްވަނީ ސެމްސަންގާ ނުލައި މިތަން ނުވާނޭ ތަނަކަށް. އެހެންވީމާ، އޭނާ ދޫކޮށްލާށޭ. އެކަހަލަ ގޮތަކަށް މި އޮންނަނީ. މި ތާނގައި އަނެއްހެން ބުނަންޏާ ބިޒްނަސް ޕްރެކްޓިސް އެކަހަލަ ގޮތަކަށް ވެފައި. މެލޭޝިޔާގައި ވެސް ގާތްގަނޑަކަށް ބުނަންޏާ އެއް ބިލިޔަން ރިންގިޓް ހޯދަން އެބަޖެހޭ ތަޙުޤީޤީ މަރުޙަލާ އަށް ގޮސްގެން ޓެކްސްގެ. އެހެންވީމާ، ޙަޤީޤަތުގައި ވަރަށް ބޮޑު މައްސަލައަކަށް ވާނެ. ދެން އަޅުގަނޑު އަނެއްހެން އެ ދާއިރާގައި، މެލޭޝިޔާގައި ޓެކްސް ނަގަމުން އަންނަ ޤައުމެއްގައި އެހެން އުޅެވިފައި ހުރީމަ ޢާއްމުކޮށް ދިމާވާ މައްސަލަތަކާ އެއްޗެހި ވެސް ކޮންމެވެސް ވަރަކަށް އެނގިފައި އަޅުގަނޑަށް ހުންނާނީ. 
ރިޔާސަތުން ވާހަކަދެއްކެވުން:

އާދެ، އެހެން ބޭފުޅަކު ސުވާލެއް ނެތިއްޔާ، މި ނަޞްރުﷲ ވަކި ސުވާލެއް އަޅުގަނޑުމެންނާ ކޮށްލަން އެބަ އޮތްތޯ. 
ނަޞްރުﷲ ޖަމީލު ވާހަކަދެއްކެވުން:

ނޫނޭ އެހެން އަޅުގަނޑު ވަކި ނެތް. 

ރިޔާސަތުން ވާހަކަދެއްކެވުން:

އަޅުގަނޑު ހަމަ އެއް ސުވާލެއް ކޮށްލާނަން. މިކަމަށް ހޮވިވަޑައިގެންފި ނަމަ ލިބޭނެ މުސާރަ އާއި އިނާޔަތާ މެދު މި ކަމާ ބެހޭ ގޮތުން އެއްވެސް ވަރަކަށް ޚިޔާލުފުޅު ކުރައްވާފައި ވޭތޯ. 
ނަޞްރުﷲ ޖަމީލު ވާހަކަދެއްކެވުން:

ދެން އަޅުގަނޑު މި ވިސްނަނީ މިހާރު އަނެއްހެން ޓްރައިބިއުނަލަކަށް މި އޮތީ ވަޒީފާއާ ބެހޭ ޓްރައިބިއުނަލް. އެ ބޭފުޅުންނަށް މި ލިބިވަޑައިގަންނަވަނީ ގާތްގަނޑަކަށް ފަންސަވީސް ހާސް ކޮންމެވެސް ވަރެއް. ދެން އެހެންވީމާ، އެހާކަށްހާވަރު މި ޓްރައިބިއުނަލަށް ވެސް ލިބޭނެ ކަމަށް އަޅުގަނޑު މި ޤަބޫލުކުރަނީ. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އެއްވެސް ސިޔާސީ ޕާޓީީއަކާ އެފިލިއޭޓުވެފައި ހުންނާނެތޯ، މިދެންނެވީ ސިޔާސީ ހަރަކާތްތަކެއްގައި. 
ނަޞްރުﷲ ޖަމީލް ވާހަކަދެއްކެވުން:

ނޫނޭ އަޅުގަނޑު އެއްވެސް ސިޔާސީ ހަރާކާތެއްގައި ބައިވެރިއެއްނުވަން. ދެން އަޅުގަނޑު އަމިއްލައަކަށް ޕާޓީއަކަށް ވެސް ނުވަންނަން. އެކަމަކު، ނެޝަނަލް ކޮންގްރެސްގައި އަޅުގަނޑުގެ ނަން އޮވެގެން ކަނޑާލާފައި ވާނީ. 
ރިޔާސަތުން ވާހަކަދެއްކެވުން:

އާދެ، ނަޞްރުﷲ އެހެންވީމާ، ވަރަށް ޝުކުރިއްޔާ އިނގޭތޯ ދެން އަޅުގަނޑުމެންނަށް ތި ދެއްވި މަޢުލޫމާތަށް. (ވަގުތުކޮޅަކަށްފަހު) ސާވީ ވަރަށް ބޮޑަށް ޝުކުރިއްޔާ އިނގޭތޯ މި އިންޓަރވިއު އަށް ވަޑައިގެންނެވީތީ. ދެން ކުރީ ދުވަހެއްގައި އަޅުގަނޑުމެން ފުދޭވަރަކަށް ގިނަ ދުވަސްވެއްޖެ މި އިންޓަރވިއުތައް ޝެޑިއުލްކުރަމުން ދާތާ. ދެން މީގައި އަޅުގަނޑުމެން މި އިންޓަރވިއުގައި ހަމަ ދެ ފަރާތުން ވާހަކަދައްކާލާ ބަލައިލަން ބޭނުންވަނީ. އެންމެ ފުރަތަމަ ކަމަކަށް އަޅުގަނޑުމެންނަށް ވިދާޅުވެދެއްވަފާނަންތޯ މި ޓެކްސް އެޕީލް ޓްރައިބިއުނަލްގެ މެންބަރުންގެ ހުންނަންވާ ޝަރުތުތައް ހަމަވޭތޯ. އެކަން ރެކޯޑުގައި ދަންނަވާލަދެއްވަފާނަންތޯ. 
އަޙްމަދު ސާވީ ވާހަކަދެއްކެވުން:

ޓެކްސް އެޕީލް ޓްރައިބިއުނަލްގެ މެންބަރުންގެ ކިބައިގައި ހުރުން ލާޒިމު ވާ، ޤާނޫނުގައި ލާޒިމުކޮށްފައި ވާ ސިފަތައް އަޅުގަނޑުގެ ކިބައިގައި ވެސް ހަމަ ފުރިހަމަވެފައި ވާ ކަމުގައި ދަންނަވަންޖެހޭ. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ދެން އަޅުގަނޑުމެން ހަމަ ވަކިވަކިން ބޭބޭފުޅުން ސުވާލުކޮށްލަމުން ގެންދާނެ އިނގޭތޯ. މީގައި ބޮޑަށް އަޅުގަނޑުމެން އިންވެސްޓިގޭޝަނަކަށްވުރެ ބޮޑަށް ހަމަ ކަންތައްތައް ދެނެގަތުމުގެ ގޮތުން ގެންދާ އިންޓަރވިއު އެއް މިއީ އިނގޭތޯ. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

މިހާރު ކުރީގައި ވަޒީފާ އަދާކޮށްފައި ދެއްތޯ. މިހާރު އެއްވެސް ވަޒީފާއެއްގައިތޯ، އެއްވެސް ތަނެއްގައިތޯ އުޅުއްވަނީ. 
އަޙްމަދު ސާވީ ވާހަކަދެއްކެވުން:

ނޫން. މިހާރު އެއްވެސް ވަޒީފާ އެއް އަދާކުރަމުން ނުދާ ވާހަކަ ދަންނަވާލަން. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

ދެން އެންމެ ފަހުން ވަޒީފާ އަދާކޮށްފައި. 
އަޙްމަދު ސާވީ ވާހަކަދެއްކެވުން:

އެންމެ ފަހުން ވަޒީފާ އަދާކުރީ އެންޓި ކޮރަޕްޝަން ކޮމިޝަނުގައި. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އެއްވެސް ސިޔާސީ ޕާޓީއެއްގައި ބައިވެރިވެފައިވާނެތޯ. 
އަޙްމަދު ސާވީ ވާހަކަދެއްކެވުން:

ނޫން. އެއްވެސް ސިޔާސީ ޕާޓީއެއްގައި ރަޖިސްޓްރީވެފަ އެއް ނޯންނާނެ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

ޓެކްސް ޓްރައިބިއުނަލް އުފެދިގެންދާއިރު މިހާރު ޓެކްސްގެ ކަންތައްތަކާއި އަނެއްކާ ރާއްޖޭގެ އިޤުތިޞާދު މޮޑަން މެކެނިޒަމެއްގެ ތެރެއަށް ވަދެގެންދާއިރު ޓެކްސް ސިސްޓަމް ބައްޓަންވެފައި އޮތްގޮތާއި އެ ދިމާވާނެ ކަންކަމާއި، އޭގެ ބޭރު ކުންފުނީގެ އިންވެސްޓްމަންޓުތައް ބޮޑުވުމުން އެ ޤާނޫނީ ހައިސިއްޔަތުން ކުރަންޖެހޭ ކަންކަމާއި މަސްއޫލިއްޔަތު އެ ކަމުގައި ކިހިނެއްތޯއޭ ތި ބޭފުޅުން އެ ކަންތައްތައް ކުރިއަށް ގެންދާނީ. ލީޑަރޝިޕެއްގެ ގޮތަށް، އޭގެ ތަޞައްވުރެއް ބަޔާންކޮށްދެވިދާނެތޯ. 
އަޙްމަދު ސާވީ ވާހަކަދެއްކެވުން:

އާދެ، އަޅުގަނޑު ޤަބޫލުކުރާ ގޮތުގައި މިހާތަނަށް ރާއްޖޭގެ ޤާނޫނީ ނިޒާމު، ނޫނިއްޔާ ޤާނޫނީ އޮނިގަނޑު އޮތް ގޮތުން ރައްޔިތުންގެ އަތުން ނުވަތަ ރައްޔިތުންގެ ވަކި ފަންތިއެއްގެ ފަރާތުން ރައްޔިތުންނަށް ބޭނުންވާ ނޫނީ ލިބެންޖެހޭ ޓެކްސް އެއް ނެގުމާ ބެހޭ އުސޫލެއް، ރަނގަޅު އުސޫލެއް ކަނޑައެޅިފަ އެއް ނެތް. ދެން ޓެކްސް ނެގުމުގެ، ޓެކްސް ނެގުމާ ބެހޭ އިދާރީ ޤާނޫނެއް ފާސްވެފައި އޮތް ނަމަވެސް އަދި އިދާރީ ޤާނޫނުގައި ކަނޑައެޅިފައިވާ ކަންތައްތައް ފުރިހަމަވާންޖެހޭ ނަމަވެސް އެންމެ ފުރިހަމަ ނިޒާމެއް ގާއިމުކުރެވިގެން ދާނީ ޓެކްސްއާ ބެހޭ ޤާނޫނެއް، ޓެކްސް ނެގުމާ ބެހޭ ޤާނޫނެއް އެކަށައެޅި ނޫނިއްޔާ ތަޞްދީޤުކުރެވިގެން. ފާސްވެ ރައީސުލްޖުމްހޫރިއްޔާ ތަޞްދީޤުކުރެއްވީމާ. މި ކަމަކީ އަޅުގަނޑުމެން އެންމެންނަށް ވެސް އިނގޭ ފަދައިން ޓެކްސް ނެގުމަކީ ރާއްޖޭގައި ވަކި ޤާނޫނެއްގެ ދަށުން ޓެކްސް ނެގުމަކީ އާ ކަމެއް. އެހެންވީމާ، އަޅުގަނޑު ޤަބޫލުކުރަނީ މި ކަމާ ގުޅޭ ޤާނޫނެއް ނުވަތަ ޤާނޫނުތަކެއް ހެދި، އަދި އޭގެ ދަށުން ބާރު ލިބިގެންވާ ގަވާއިދުތަކެއް ހެދި، ރާއްޖޭގެ ރައްޔިތުންނަށް ނޫނިއްޔާ ކަމާ ބެހޭ ޓެކްސް ދައްކަންޖެހޭ ފަރާތްތަކަށް ޤާނޫނީ މަޢުލޫމާތު އެންމެ ފުރަތަމަ ފޯރުކޮށްދެވިގެން، އަހުލުވެރިކުރެވިގެންނޭ މިކަން ފުރިހަމަ އަށް ކުރެވޭނީ. ދެން ދެވަނަ ކަމަކީ ފުރަތަމަ މަރުޙަލާގައި ފެށޭކަމަކަށް ވާތީ މީގައި މި މަޢުލޫމާތުތައް ހިއްސާކުރެވިގެން ނުކުންނަ ނަތީޖާއެއްގެ މައްޗަށް މީގެ އިޤުތިޞާދީ ސިޔާސަތެއް ނޫނީ ވިއްޔާ ރާއްޖެ އަށް ލިބޭ އިންކަމެއްގެ މިންވަރެއްގެ މައްޗަށް ނުކުންނަ މައްސަލަތަކެއް ހައްލުކުރެވިގެންދާނީ. އެހެންވީމާ، ޤާނޫނެއް ނޫނީ ޤާނޫނީ އުސޫލުތަކެއް ޓެކްސް ނެގުމާއި ދެއްކުމާއި ޓެކްސް އަކީ ކޮބައިކަމާ މި ބައިތައް އެނގިގެން ނޫނިއްޔާ އޭގައި އެކަށައަޅަން ތަންކޮޅެއް ދަތިވެދާނެ މައްސަލަ އެއް އެ މައްސަލައަކީ.  
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

ޝުކުރިއްޔާ. އަދި ފަހު ސުވާލު. ދެން މީގައި ޓްރައިބިއުނަލަށް ޢައްޔަންކުރެވޭ މެންބަރެއްގެ އަންނަނިވި ސިފަތައް ހުންނަންވާނެ އެވެ. ދެން އެ ސިފަތައް. ދެން އަޅުގަނޑު އެ މާއްދާ، ފަސްވަނަ، މާލީ ގޮތުން ޓެކްސް ވިޔަފާރި އަދި އިޤުތިޞާދީ ނުވަތަ ޤާނޫނީ ދާއިރާ އިން ތަޖުރިބާ ލިބިފައި ވާ، އަދި ޓެކްސް ގުޅުންހުރި ސިޔާސަތުތަކާ ބެހޭ ބަހުސްތަކުގައި ނިންމުންތައް ފަންނީ ގޮތުން ބައިވެރިވުމުގެ ޤާބިލު ފަރާތަކަށް ވާންވާނެ އެވެ. މިހާރު މީގަިއ މި ބުނަނީ ޓެކްސްއާ ބެހޭ ކޮންމެވެސް ވަރެއްގެ ތަޖުރިބާ އާއި އިޤުތިޞާދީ ތަޖުރިބާ އާއި އެހެން ގޮސް މި ކަމުގެ ތެރޭގައި ތި ބުނާ 5 ވަނަ މާއްދާގައި އެކުލެވޭ ސިފަތައް އެއާ ބެހޭ ގޮތުން ތި ބޭފުޅާގެ ތަޖުރިބާ އަކީ ކޮބައިތޯ؟

އަޙްމަދު ސާވީ ވާހަކަދެއްކެވުން:

އާދެ، ޓެކްސް ނޫނިއްޔާ ޓެކްސް ނެގުމުގައި ޢަމަލުކުރެވޭ އުސޫލުތަކާއި ސިޔާސަތުތަކާ ބެހޭ ތަޖުރިބާ އެއް އަދި މިހާތަނަށް ހުރި މީހެއް ނޫން މާ ބޮޑަކަށް. އެހެންނަމަވެސް، އެންޓި-ކޮރަޕްޝަން ކޮމިޝަނުގައި މި ހޭދަކުރެވުނު ގާތްގަނޑަކަށް 3 އަހަރެއްހާ ދުވަހު ތެރޭގައި ރާއްޖޭގެ މާލިއްޔަތު އުސޫލުތައް، މާލިއްޔަތު ޤާނޫނާއި މާލިއްޔަތު ޤާނޫނުގެ ދަށުން ނެރެފައިވާ ގަވައިދާ އެ ބައިތަކަށް ކޮންމެވެސް ވަރެއްގެ އަހުލުވެރި ކަމެއް ލިބުނު 3 އަހަރު ދުވަސް ތެރޭގައި. ދެން، މީގައި މައިގަނޑު ދެ ބައެއް މިއޮންނަނީ، ޓެކްސް ނެގުމުގައި. ފައިސާއާ ބެހޭ ނޫނީ ޓެކްސް ނެގުމާ ބެހޭ ބަަޔާއި ޤާނޫނީ ބައިި ކަމަށް އަޅުގަނޑުގެ ވިސްނުމަށް ގެނެވެނީ. ދެން، ރާއްޖޭގެ ޤާނޫނީ އެއް އިދާރާ އަކީ އެޓަރނީ ޖެނަރަލް އޮފީސް. އެ ދާއިރާގައި އަޅުގަނޑު އެގާރަ ވަރަކަށް އަހަރު މަސައްކަތް ކުރިން. އެހެންނަމަވެސް، އެއީ މަދަނީ އަދި ޖިނާޢީ މަސައްކަތްތައް މައިގަނޑު ގޮތެއްގައި ބޮޑަށް ޢަމަލީ ގޮތުން ބައިވެރިވެފައި ހުންނާނީ. ދެން، ޓެކްސް އަކީ ކުރިން މިދެންނެވި ހެން އަޅުގަނޑުމެން އެންމެ ވެސް ޤަބޫލުކުރާ ފަދައިން ރާއްޖޭގައި ޓެކްސް ނެގުމަކީ އަދި އާ ކަމެއް. އެހެންވީމާ، ސީދާ ޓެކްސް ނެގުމުގެ ކަންކަމާ ބެހޭ ބައެއް އަދި ރާއްޖެއަކަށް ވެސް އަދި އަޅުގަނޑަކަށް ވެސް ލިބިފަ އެއް ނެތް. އެހެންނަމަވެސް، ޤާނޫނީ ގޮތުން އެ ތަޖުރިބާ ކޮންމެވެސް ވަރަކަށް އެގާރަ އަހަރު ދުވަހުގެ ތެރޭގަ އާއި އަދި ޖުމްލަކޮށް މި 18 ނޫނީ 20 އަށް އަހަރު ގާތްގަނޑަކަށް. 20 އަށް އަހަރު ދުވަހުގެ ތެރޭގައި ސަރުކާރުގެ އެކަށީގެންވާ ހިސާބެއްގައި މަސައްކަތް ކުރެވުނީމާ އޭގެ ކޮންމެވެސް ވަރެއްގެ ތަޖުރިބާތަކެއް އެބަހުރި.

މަރަދޫ ދާއިރާގެ މެންބަރު ޙަސަން ޢާދިލް ވާހަކަދެއްކެވުން:

އަޙްމަދު ސާވީ ދެކިވަޑައިގަންނަވާ ގޮތުގައި ޓެކްސް އެޕީލް ޓްރައިބިއުނަލުގެ މަޤުޞަދަކަށް ވާނީ ކޮބައިތޯ ވިދާޅުވެ ދެއްވަފާނަންތޯ؟ ތި ބޭފުޅާގެ ވިއުގައި.

އަޙްމަދު ސާވީ ވާހަކަދެއްކެވުން:

ޓެކްސް ނެގުމާ ބެހޭ އިދާރީ ޤާނޫނު ބައްޓަންކުރެވިފައި އޮތް ގޮތުން ޓްރައިބިއުނަލުގެ މަޤުޞަދަކަށް ވާނީ ޓެކްސް ދައްކަންޖެހޭ ފަރާތުން ޓެކްސް ދެއްކުމުގައއާއި ޓެކްސް ދައްކަނީ ރަނގަޅަށްތޯ ނޫނީ ވިއްޔާ، ޓެކްސް ދެއްކުމާ ބެހޭ ހިސާބުތައް ކަމާ ބެހޭ ފަރާތްތަކުން ތައްޔާރުކުރަނީ ޤާނޫނާއި ގަވާއިދާ އެއްގޮތަށްތޯ، އިންލެންޑު ރެވެނިއު އޮތޯރިޓީ ނޫނީ މޯލްޑިވްސް އިންލެންޑު ރެވެނިއު އޮތޯރިޓީ އިން ނިންމާނިންމެވުންތަކާ ދޭތެރޭގައި މި ދެ ފަރާތުގެ ދެމެދުގައި މިއޮންނަ ދިމާވާ މައްސަލަތައް ޓެކްސާ ބެހޭ ޤާނޫނަކުން ނޫނިއްޔާ މިއާ ގުޅޭ ޤާނޫނެއްގައި ކަނޑައެޅިފައި އޮންނަ ގޮތެއްގެ މަތިން ޓެކްސް އެޕީލް ޓްރައިބިއުނަލަށް ހުށަހެޅުނީމާ ޝަރުޢީ ނިޒާމުގެ ތެރެއިން ޝަރުޢީ އަދި ޤާނޫނީ އަދި ރާއްޖޭގައި ޢަމަލުކުރެވޭ ޤާނޫނީ ހައިސިއްޔަތު ލިބިފައިވާ އުސޫލުތަކާ އެއްގޮތް ވާ ގޮތުގެ މަތިން ވީހާ ރަނގަޅަކަށް އެ ނިންމުންތައް ނިންމާފައި ވަނީ ރަނގަޅަށްތޯ ނޫނީ ނޫންތޯ ބަލައި ކަނޑައެޅުން. އެއީ ކަމަށް އަޅުގަނޑު ޤަބޫލުކުރަނީ.

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
އަދި އަޅުގަނޑު ސުވާލެއް. މިހާރު އިދާރީ ޓެކްސް އިދާރީ ބައި، ޓެކްސް ސިސްޓަމް މިހާރު ބައްޓަންވެފައި އޮތް ގޮތުން މުދަލާ ޚިދުމަތުން އެބަ ޓެކްސް ނެގޭ. މުދަލާ ޚިދުމަތުން. މުދަލާ ޚިދުމަތޭ މި ބުނީ އެ އެއްޗެއް ވިއްކުމުގައި ވެސް މި އޮންނަނީ ޚިދުމަތެއް ދިނުން. ނުވަތަ މުދަލެއް ވިއްކުން. އެ އޮންނަނީ. ދެން އެހެން ވިޔަފާރީގެ ފައިދާ އިން ޓެކްސް ނެގުމުގެ، ވިޔަފާރީ ފައިދާ ޓުއަރިޒަމް ސެކްޓަރ ރާއްޖޭގައި ބޮޑީ. ފުޅާ ދާއިރާއެއްގައި. އެއީ ބޭރުން މީހުން ޝާމިލުވާ ދާއިރާއަކަށްވެފައި، ޓެކްސް އަށް މަކަރުހެދުމާއި މައްސަލަތައް ޓެކްސް ފްރޯޑު. އެ ކަންތައްތަކާ އަދި އެހެނިހެން ރާއްޖޭގެ ކޮންޓްރެކްޓާ ބެހޭ ޤާނޫނުތައް ނެތުމާއި، އެ އެއްޗެހިތައް އެބަ އާދޭ، އެ ބިލްތަކާ އެއްޗެހި އައުމަށްފަހު، އެހެން ތަހުޒީބު ސިސްޓަމެއްގެ ތެރެއިން މި ވަންނަނީ. ވަންނައިރުގައި އެބަޖެހޭ ޓެކްސް ނުދައްކާ މީހުންގެ އަތުން ޓެކްސް ހޯދާ ލިބިގަތުމަށްޓަކައި ވަކާލާތުކުރުމާއި، ފަންނީ އެ ކަމަށް ޤާބިލު ބޭރުގެ އެ މީހުންނާ ޗެލެންޖުކުރެވޭ ވަރުގެ ބަޔަކު އެތާ ތިބެން. އެހެންވީމާ، ބައިނަލްއަޤުވާމީ މިހާރު އިންޓަރނޭޝަނަލް ހޮޓެލް ޗެއިންތަކާ އެއްޗެހި ރާއްޖެ އަށް މިއޮންނަ ޓުއަރިޒަމް ސެކްޓަރ މި އޮތީ އަމާޒުވެފައި. އެހެންވީމާ، މިހާރު ވިޔަފާރި ބައްޓަންވެފައި އޮތް ގޮތުން އެހެން ޓެކްސް ނުދައްކާ މީހުން ރާއްޖެ އަދި ބޭރު ޤައުމުތަކަށް ވެސް އެބަ ދާންޖެހޭ. އެއީ، ޓެކްސް އެބަ ނެގޭ އޭނާގެ ޝާމިލުވާ ބޭރުގެ އެހެން ދިމާލަކުން ނަމަވެސް އެބަޖެހޭ ކުންފުންޏެއް އެތާ ރެޒިޑެންސް ހުރި ވިޔަފާރިކުރާ މީހެއް އެހެން ކުންފުންޏެއް ވިޔަސް އެ ތަން ވެސް އެބަ ބެލެންޖެހޭ. އެހެންވީމާ، އެވަރުގެ ކެޕޭސިޓީއެއް ތި ބޭފުޅުންގެ ކިހިނެއްތޯ، އެ ތަން އެ ވަރުގެ ވިސްނުމެއް އެބަހުރިތޯ އެ ކަންތައްތައް ކުރެވޭނެ ކަމުގެ.

އަޙްމަދު ސާވީ ވާހަކަދެއްކެވުން:

އާދެ. އަޅުގަނޑު ޤަބޫލުކުރާ ހިތްވަނީ، ނުވަތަ ޤަބޫލުކުރަނީ، އަޅުގަނޑުމެންގެ ޤައުމުގައި ވަރަށް މުހިއްމު މަސައްކަތެއް ގޮތުގައި ޓެކްސް ނެގުމާ ބެހޭ ކަންތައްތައް ފެށިގެން އަދި މި ދަނީ. އަދި ޙަޤީޤަތުގައި ދެން ތި ބޭފުޅުންނަކީ މިތަނަށް ހުށަހެޅޭ ބިލުތައް ދިރާސާކުރައްވާ ބޭފުޅުން ކަމަށް ވާތީ ދެންމެ ތި ވިދާޅުވި ދާއިރާތަކުން ޓެކްސް ނެގުމާ ބެހޭ ގޮތުން ކުރިއަށް ގެންދެވޭނެ ކަމުގެ އިޝާރާތް. އަޅުގަނޑު، ދަންނަވާނީ އަޅުގަނޑުމެންނަށް ޢާއްމު ރައްޔިތުންނާ ހިސާބަށް ޓެކްސް ނަގަނީ ކޮން ބައެއްގެ އަތުންކަމާ ޓެކްސް ދައްކަންޖެހެނީ ކޮން ގޮތަކަށް ކަމާއި، ކޮންކޮން ދާއިރާތަކުން ކަމާ، މިކަންކަމަކީ އަދި އަޅުގަނޑުމެންނަށް އެނގޭ ކަންކަންކަމެއް ނޫނޭ. އެނގޭނީ އަޅުގަނޑުމެންނަށް ޓެކްސްއާ ބެހޭ ޤާނޫނެއް. ޓެކްސް ނެގުމާ ބެހޭ ޤާނޫނެއް އަޅުގަނޑުމެންނާ ހިސާބަށް އައިސްގެން އަދި އެއާ ގުޅިގެން ނެރެންޖެހޭ ގަވާއިދެއް އޮތިއްޔާ އެއަށް ބާރު ލިބެންޏާ އެއަށް ގަވާއިދުތަކެއް ހެދިގެން އަޅުގަނޑުމެންނަށް މުޅި ރާއްޖެ އަށް ހިއްސާކުރެވި ނުވަތަ ތަނަވަސްކަމުގެ އަހުލުވެރިންނަށް ނޫނީ އެ ޓެކްސް ދައްކަންޖެހޭ ފަރާތްތަކާ ހިއްސާކުރެވިގެން ދާ ބައެއްގެ ތެރެއިން ޙަޤީޤަތުގައި. ދެން، ހަޤީޤަތުގައި ތަނަވަސްކަމުގެ އަހުލުވެރިން ނޫނީ ތަނަވަސް އުސޫލުތަކުގެ މަތިން ޓެކްސް ނެގުމުގެ ކަންތައްތައް ކުރިއަށް ދާތީވެ ތި ވިދާޅުވި ހެން ވަރަށް މުހިއްމު މި ކަންތައްތަކެއް ކުރިމަތިވެގެން ދާއިރު. ޚާއްޞަކޮށް ރާއްޖޭގައި މިހާތަނަށް ހެދިފައި ހުރި ޤާނޫނުތައް ހުރި ގޮތުންނާއި، އިތުރަށް ވަރަށް މުހިއްމު އެ ކަމާ ގުޅޭ ހަރުދަނާ ޤާނޫނީ ނިޒާމުތަކެއް މިކަހަލަ ކޮންމެ ކަމަކަށް އެބަ ބޭނުންވޭ. ޚާއްޞަކޮށް މި ކަމަށް. އަދި މިއާ ގުޅޭ ތަރައްޤީގެ ކޮންމެ މުހިއްމު ކަމަކަށް އަޅުގަނޑުމެން ކުރީގެ ޤާނޫނުގައި އަޅުގަނޑުމެން ވަރަށް ކުރީގައި މީގެ އެތަކެއް އަހަރުތަކެއްގެ ކުރިން ހެދިފައި ހުރި ޤާނޫނީ އޮނިގަނޑެއް އަޅުގަނޑުމެންގެ ތެރޭގައި މި އޮތީ. އެހެންވީމާ، ނެއްޓެން އުޅޭ ފަރާތަކުން ޓެކްސް ނުދެއްކުން ނޫނީ ދެެއްކުމުގައި މަކަރާއި ހީލަތް ހެދުން ނޫނިއްޔާ އޮޅުވާލުން، މި ކަންކަމަކީ އެ ދައްކަން ޖެހޭ ފަރާތްތަކުން ވަރަށް ގިނަ ފަހަރަށް ކުރަމުން ގެންދާނެ ކަންތައްތަކެއް. ކުރާނެ ކަންތައްތައް. ކޮށްފައި ވެސް ހުންނަ ކަންތައްތައް. އެހެންވީމާ، އެ ކަމުން ރާއްޖެ ސަލާމަތްކުރުން ނޫނިއްޔާ އެ ކަމުން ރާއްޖެ އަށް ލިބެންވާ މަންފާ އެއް ގެއްލިގެން ނުދާނެ ގޮތަކަށް އެކަން ބައްޓަންކުރެވޭނީ ޤާނޫނީ އޮނިގަނޑު ވަރަށް ވަރުގަދަ އޮނިގަނޑެއް ގާއިމުކުރެވިގެން. އެހެނެްވީމާ، އެންމެ ފުރަތަމަ ކުރަންޖެހޭ ކަމަކީ ޓެކްސް ނެގުމުގެ ޤާނޫނެއް ހެދުމާ އެކީގައި އެއާ ޚިލާފަށް ރާއްޖެ އަށް ލިބެންޖެހޭ އިންކަމެއް ނުލިބޭ ގޮތަކަށް މަކަރާ ހީލަތް ނޫނިއްޔާ އޮޅުވާލައިގެން ކަމެއް ކޮށްފިއްޔާ އެ ފަރާތަކާ ދޭތެރޭގައި ނޫނީ އެ ފަރާތަކާ ދޭތެރޭގައި އެޅޭނެ ފިޔަވަޅުތަކެއް މި ޤާނޫނީ ނިންމުންތަކެއް އޮތުން. ދެން، މި ޓެކްސް އެޕީލް ޓްރައިބިއުނަލަކަށް ވިޔަސް ނޫނިއްޔާ އެމް.އައި.އާރު އިން ކަމަށް ވިޔަސް އާ ކަމެއް ފެށިގެން ދާއިރު ނުކުންނަ މައްސަލަތަކެއްގައި ކޮންމެވެސް ކަމެއްގެ ތެރޭގައި އެކަން ހަރުދަނާ ވެގެންދާނެ ކަމަށް އަޅުގަނޑު ޤަބޫލުކުރަނީ. ރާއްޖޭގައި މިހާރު އުފެދިފައި އޮންނަ ޤާނޫނުތަކުގެ މަތިން ވެސް މަކަރާ ހީލަތްހެދުން ނޫނިއްޔާ ކަންކަން އޮޅުވާލުން، ޙަޤީޤަތް އޮޅުވާލުން ރަސްމީ ފަރާތްތަކަށް މަޢުލޫމާތު ދިނުން ވަންހަނާކުރީމާ އޮންނަ ޤާނޫނީ އަދަބުތަކެއް ކަނޑައެޅިފައި މިހާރު ވެސް ހުރޭ. އެހެންވީމާ، އޭގެ ދަށުން ވެސް ކުރިއަށް ދެވޭނެ ކަމަށް އަޅުގަނޑު ޤަބޫލުކުރަނީ. 

މާފަންނު ދެކުނު ދާއިރާގެ މެންބރު އިބްރާހީމް ރަޝީދު ވާހަކަދެއްކެވުން:

ޝުކުރިއްޔާ. އަޅުގަނޑު ސުވާލު މި ކުރީ ސާވީ އަށް. މި ޓެކްސް ޓްރައިބިއުނަލް ދެން، ވިދާޅުވެއްޖެ މިހާރު ޤާނޫނުތައް ފާސްކުރީމަ. މި ޤާނޫނުތައް ފޮނުވައިގެން އުޅޭތާ މިހާރު ގާތްގަނޑަކަށް އަހަރެއްހާ ދުވަސްވެއްޖެ. އިންޓަރނެޓުގަ އާއި އަދި އެހެނިހެން ގޮތް ގޮތަށް ބިލުތައް ވެސް ހުރީ. ދެން، ކުރިމަތިލެއްވިއިރު އެއްގޮތަކަށް ވެސް ދިރާސާ އެއް ކުރެއްވިންތޯ؟ އެ އަޅުގަނޑު މިހެން މި ކުރީ މީގައި އެބަ ހިމެނޭ ތަޖުރިބާ ހުންނަންޖެހޭ. އަޅުގަނޑު މާކުސް ދޭއިރު މި ކަމާ ބެހޭ ކޮންމެވެސް ވަރެއްގެ ތަޖުރިބާ އެއް އެބަ ހުރޭ. އެ ޓެކްސްއާ ބެހޭ އެ ސިސްޓަމް. އެ މިހެން މިދަންނަވަނީ އެއީ އޭގެތެރޭގައި މިހާރު މި ނަގަނީ ޢާއްމު ވިޔަފާރުތަކަކުން ބޮޑަށް ފަތުރުވެރިކަމުގެ ދާއިރާ ބޭރުގެ ދާއިރާތަކުން ޓެކްސްތައް ނަގަނީ. ދެން، އެ ބޭފުޅުން ލޯޔަރުންނާއި، އެ މީހުންގެ ފަރާތުން ވެސް އަންނާނެ ލޯޔަރުން. އެ ލޯޔަރުން ބޭރު ޤާނޫނީ ތަޖުރިބާ ލިބިފައި ހުންނަ ލޯޔަރުން. ޓްރައިބިއުނަލުގައި ތިބޭ ލޯޔަރުންނާ ވަކާލާތުކުރުމުގައި، އެ ވަކާލާތެއް ކޮށްގެން ކޯޓަށް ގޮސްގެން އެއްޗެއް ލިބެނީ ވެސް ނުދައްކާ ހައްލެއްގައި. އަދި މިހާތަނަކަށް ނެތް ސަރުކާރަކުން ރައްޔިތުންގެ ނަމުގައި ރައްޔިތުން ދަޢުވާކޮށްގެން ކޯޓަށް ގޮސްގެން އެއްޗެއް ލިބިފި އެއް ތި ރިސޯޓުތަކުން ވެސް. އެހެންވީމާ، ޓްރައިބިއުނަލުގައި ތިބޭ މީހުންނަކީ ތިއްބަވާ ބޭފުޅުންނަކީ، އެވަރުގެ ސުމާޓު ބަޔަކަށް ވާން އެބަޖެހޭ. އާދެ، ދާދި ފަހުން ރިސޯޓުތަކުގައި އެތައް ބައިވަރު މައްސަލަތަކެއް ގޮއްސި. ކޯޓުތަކަށް ދިޔަ މައްސަލަތަކަށް ދައުލަތުން އެ ބޭފުޅުންނަށް ދައްކަން މި ޖެހެނީ ފައިސާ. އެހެންވީމާ، އަޅުގަނޑުމެން އެއްގޮތަކަށްވެސް ބޭނުމެއް ނުވޭ ޓްރައިބިއުނަލް ކަނޑައަޅާއިރުގައި އެ ތަނުގައި ތެރޭގައި ތިބޭ، މިހާރު ތިއްބެވި ޤާނޫނީ ވަކީލުންނަށް ޓްރައިބިއުނަލްގައި ތިބޭ ބޭބޭފުޅުންނަށް އެ ބޯޑުގައި ތިއްބެވި އެ ވަރުގެ އެ ކެޕޭސިޓީ އެއް ހުންނަން އެބަޖެހޭ. މަޢުލޫމާތު އެބަ ހުންނަޖެހޭ. އެހެންނޫން ކަމަށް ވަންޏާ ތަޖުރިބާ އާއި މިއެއްޗެހި އެބަ އެކްސްޕީރިއަންސް، ލީޑަރޝިޕް، ވިޜަން، ކޭޕަބިލިޓީ އެބަޖެހޭ މީގެތެރޭގައި. އެހެންވީމާ، އެ ކޮންމެވެސް ވަރަކަށް ޓެކްސްއާ ބެހޭ ޓެކްސް ބޯޑުތަކާ ބެހޭ، މި ނިޒާމާ ބެހޭ، އަދި އިތުރަށް ތި ބޭފުޅުން މިހާރު ގާތްގަނޑަކަށް އަޅުގަނޑަށް ހީވާ ގޮތުން ދެތިން މަސް ތެރޭ މި ކަންތައްތަކެއް ކުއްލިއަކަށް ފެށިގެން އަންނާނެ. އަންނައިރުގައި މި ދިމާވާ ކަންތައްތަކުގައި އެ ކަމުގެ ތަޖުރިބާ ހުރި ބޭފުޅުންނަށް އަޅުގަނޑުމެން އެބަ ކަނޑައަޅަންޖެހޭ. އެހެންވީމާ، ދެންމެ ތި ވިދާޅުވި އެއްޗަކާ ގުޅިގެން އަޅުގަނޑު މިދަންނަވަނީ އެއްޗެއް. އެެއީ، މިހާރު ޤާނޫނެއް ފާސްކުރީމަ އެ ޤާނޫނު ދިރާސާކޮށްގެން އަދި ރިސާރޗްކޮށް ހައްދަވަންވީމާ، އަޅުގަނޑުމެންނަށް ޓެކްސް ޓްރައިބިއުނަލަށް އެ ކޮންމެހެނެއް ވިޔަސް މި ކޮމިޓީގެ ޒިންމާ އެއް. އަޅުގަނޑުމެންގެ ޒިންމާ އެއް އެ ކަނޑައަޅާ އިރުގައި އެފަދަ ބޭބޭފުޅުން އެ ތަނަށް ފޮނުވުމަކީ. އެހެންވީމާ، އަޅުގަނޑުމެން ޒިންމާ އަދާކުރާ އިރުގައި މިސާލަކަށް އެ ތަނަށް އަލުން އިތުރަށް ދަސްކުރާ ބޭފުޅުން އަޅުގަނޑުމެން ލައިފި ކަމަށް ވަންޏާ އަޅުގަނޑުމެންގެ ޒިންމާ އުފުލުނީ ކަމަކަށް ނުބެލެވޭނެ. އެހެންވީމާ، މި ކޮންމެވެސް ވަރަކަށް މި ދާއިރާތަކުގެ އަޅުގަނޑުމެންނަށް ކަނޑައެޅޭނީ މި މާކުސްދެވޭނީ މި ދާއިރާތަކުގައި، ފަންނީ މިހިރަ މީގައި މި ބުނާ ފަންނީ އެކްސްޕީރިއަންސް، އިންޓެގްރިޓީ އަށް ބަލަން އެބަޖެހޭ. އެކްސްޕީރިއަސް އަށް ބަލަން އެބަ ޖެހޭ. ލީޑަރޝިޕާއި، ވިޜަނަށް އެބަ ބަލަންޖެހޭ. އެހެންވީމާ، މިއީ އެންމެ ބޮޑު މައްސަލަ އަކީ. އެހެންވީމާ، އަޅުގަނޑު ސުވާލުކުރީ. ތި ބޭފުޅާ އޭގެ ޖަވާބު ދެއްވާ އިނގޭތޯ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، އެހެން ބޭފުޅަކު ސުވާލެއް އެބައޮތްތޯ. އަޙުމަދު ސާވީ ވިދާޅުވެ ދެއްވަފާނަންތޯ، ދެން އަޅުގަނޑު ތަޖުރިބާ އަށް ބަލާއިރު ވަރަށް ގިނަ ތަޖުރިބާ އެބަ އޮތް ހާސިލުކުރައްވާފައި. އޮނަވިހި އަހަރާއި ހަތްމަހުގައި. އެއީ ޖުމްލަ ތަޖުރިބާ އެބަ އޮތް. މީގައި އަނެއްހެން ޤާނޫނަށް ބަލައްވާލައްވާފައި ޓެކްސް އެޕީލްގެ ބާރު ކިހާ ބާރެއްތޯ މި އޮންނަނީ ވިދާޅުވެ ދެއްވަފާނަންތޯ. ޓްރައިބިއުނަލުގެ ޓެކްސް އެޕީލް ޓްރައިބިއުނަލަށް ލިބިފައި އޮންނަ ބާރު ކިހާވަރަކަށްތޯ މި އޮންނަނީ؟

އަޙްމަދު ސާވީ ވާހަކަދެއްކެވުން:

އާދެ، ޓެކްސް އެޕީލް ޓްރައިބިއުނަލް މި ޓެކްސް ނެގުމާ ބެހޭ އިދާރީ ޤާނޫނީ ލިބިފައި އޮންނަ ބާރެއް. އެ ގޮތަށް އޮންނަ ބާރަކީ. މި ޤާނޫނުން އިދާރީ ޓެކްސް ނެގުމާ ބެހޭ އިދާރީ ޤާނޫނު ނޫނީ ޓެކްސްއާ ބެހޭ އެހެން ޤާނޫނަކުން ވިޔަސް ވެސް ޓެކްސް ޓްރައިބިއުނަލަށް ހުށަހެޅޭ އެ ޤާނޫނުތަކުގެ ދަށުން ހުށަހެޅޭ މައްސަލަތައް ބެލުމުގެ ފުރިހަމަ އިޚުތިޔާރު މި އިދާރީ ޤާނޫނުން ލިބިދީފައި އޮވޭ. އަދި މައްސަލަ އެއް ޓެކްސް ޓްރައިބިއުނަލުން ނިންމުމުގައި އޭގެ މާނައަކީ، ޝަރުޢީ އަދި ޤާނޫނީ ހަމަތަކާއި އަދި ޓެކްސް ޓްރައިބިއުނަލަށް ލިބިފައި އޮންނަ އިޚުތިޔާރުން ބޭރުނުވާ ގޮތުގެ މަތިން ވީ އެންމެ ރަނގަޅަކަށް ނިންމުމުގެ އިޚުތިޔާރު އެބަ އޮތް. އެޕީލް ޓްރައިބިއުނަލުން ނިންމަވާ މައްސަލަ ނޫނީ ނިންމާ މައްސަލަ އެއް ޝަރުޢީ އަދި ޤާނޫނީ ހަމަތަކުން އަދި ލިބިފައިވާ އިޚުތިޔާރުން ބޭރުގައި ނިންމަވާފައި ވާ ކަމަށް ފެނޭ. ފެނިގެން ދިވެހިރާއްޖޭގެ ހައިކޯޓަށް ހުށަހެޅޭ ޓްރައިބިއުނަލުން ނިންމަވާތާ 30 ދުވަހުގެ ތެރޭގައި ހުށަހެޅޭ މައްސަލަ އެއް ނޫން އެހެނެް މައްސަލަތައް އެ ޓްރައިބިއުނަލުން ނިންމަވާ ނިންމެވުންތައް އިހުތިރާމުކުރަންޖެހޭ ކަމަށް ނޫނީ ވިއްޔާ. އެއީ، އެންމެ ފަހުގެ ނިންމުން ކަމަށް ޤާނޫނުގައި ބުނެފައި އޮންނަނީ. 

ރިޔާސަތުން ވާހަކަދެއްކެވުން:

ސާވީ، އަޅުގަނޑު ކުޑަތަންކޮޅެއް ލަސްވީ އެހެން ކޮމިޓީއެއްގައި ވެސް އިންޓަވިއުތަކެއް ދާތީ. އަޅުގަނޑު މި ދަންނަވާލަން ބޭނުންވަނީ. މި ބޭފުޅުން ކުރައްވާފައި ވެސް އޮވެދާނެ ކަންނޭނގެ އެ ސުވާލު. އެހެންވީމާ، އަޅުގަނޑު ހިތަށް އަރަނީ ސާވީ މި މަގާމު ލިބިވަޑައިގެންފިއްޔާ، ނުވަތަ ހޮވިވަޑައިގެންފިއްޔާ ކިހާ ޔަޤީންކަމެއް އަޅުގަނޑުމެންނަށް ދެއްވަފާނަންތޯ ކަނޑައެޅިފައިވާ މުއްދަތު ހަމަވަންދެން އެ ދާއިރާގައި ހުންނަވާނެ ކަމަށް. އެ ޕެނަލްގައި މި ދެންނެވީ މި ޓްރައިބިއުނަލުގައި ހުންނަވާނެ ކަމަށް. ޓްރައިބިއުނަލުގެ މެންބަރަކަށް އަޅުގަނޑުމެން ހޮވައިފީ ވިއްޔާ އެ މުއްދަތު ހަމަވަންދެން ހުންނަވާނެތޯ. 5 އަހަރު ދުވަސް ކަންނޭނގެ މީގައި މި އޮންނަނީ، ޤާނޫނުގައި ދެއްތޯ. 

އަޙްމަދު ސާވީ ވާހަކަދެއްްކެވުން:

އާދެ، ޓެކްސް ނެގުމާ ބެހޭ އިދާރީ ޤާނޫނުގައި ބުނާ ގޮތުން 5 އަހަރު ދުވަހުގެ މުއްދަތެއް މި ޓެކްސް އެޕީލް ޓްރައިބިއުނަލުގައި މި އޮންނަނީ. އެހެންވީމާ، މިހާ ހިސާބަށް އަޅުގަނޑުގެ ވިސްނުން އެ ހިސާބަށް އަޅުގަނޑު ހޮވިއްޖިއްޔާ އެހެން ގޮތަކަށް ބަދަލުކުރުމުގެ ވިސްނުން މިހާ ހިސާބަކަށެއް ނެތް. އެހެންވީމާ، 5 އަހަރު ދުވަހުގެ މުއްދަތު އޭގެތެރެއިން ފުރިހަމަވެގެންދާނެ ކަމަށް އަޅުގަނޑު ޤަބޫލުކުރަނީ.

ރިޔާސަތުން ވާހަކަދެއްކެވުން:

އެހެން ސުވާލެއް ނެތިއްޖިއްޔާ ނިންމާލަންވީ ނޫންތޯ. އާދެ،

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ޓެކްސް އެޕީލް ޓްރައިބިއުނަލުގައި މަސައްކަތްކުރައްވާ ބޭފުޅުންގެ މުސާރަ އާއި އިނާޔަތަށް ކިހާ ވަރެއް ލިބެންޖެހޭނެ ކަމަށް ޤަބޫލުުފުޅު ކުރައްވަންތޯ؟

އަޙްމަދު ސާވީ ވާހަކަދެއްކެވުން:

ޓެެކްސް އެޕީލް ޓްރައިބިއުނަލްގެ މެންބަރަކަށް އަޅުގަނޑު ޤަބޫލުކުރަނީ މަދުވެގެން 20 އަށް ހާސް ރުފިޔާ މުސާރައިގެ ގޮތުގައި ނަމަވެސް މުސާރަ އާއި އިނާޔަތް، ނޫނީ މުސާރަ އާއި އެހެން ނަމެއްގައި އަޔަސް ވެސް އެންމެ ދަށްވެގެން އެ ވަރުގެ އަދަދެއް އައުން އެކަށީގެންވާ ކަމަށް.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އިނގޭތޯ ސާވީ. ދެން، އަޅުގަނޑުމެން އަދާކުރަންޖެހުނު ވާޖިބު އެނގިވަޑައިގަންނަވާނެ. ރައީސުލްޖުމްހޫރިއްޔާ ޓްރައިބިއުނަލަށް މަނިކުފާނުގެ ނަންފުޅު ހުށަހަޅުއްވާފައި ވާތީ އިޤުތިޞާދީ ކޮމިޓީ އިން އަޅުގަނޑުމެންނާ ހަވާލުކޮށްފައިވާ މެންޑޭޓު ކުރިއަށްގެންދިއުމަށްޓަކައި ވަރަށް ބޮޑަށް ޝުކުރުދަންނަވަން. އިޚުލާޞްތެރިކަމާ އެކު ވަޑައިގެންދެއްވައި އަޅުގަނޑުމެން މި ކުރެއްވި ސުވާލުތަކަށް ޖަވާބުދެއްވާފައި ވާތީ އިނގޭތޯ. އުއްމުކުލްސޫމް ފުރަތަމަ އަޅުގަނޑު މަރުޙަބާ ދަންނަވަން ވަޑައިގެންދެއްވީތީ. އަދި ރައީސުލްޖުމްހޫރިއްޔާ އުއްމުކުލްސޫމްގެ ނަން މޯލްޑިވްސް އިންލެންޑު ރެވެނިއު އޮތޯރިޓީގެ ޓްރައިބިއުނަލަށް ނަންފޮނުއްވައިދެއްވިކަމަށްޓަކައި މަރުޙަބާ ދަންނަވަމުން، އަޅުގަނޑު ދަންނަވާލާނަން މި ޤާނޫނުގެ ފުރަތަމަ އަޅުގަނޑުމެން އިންޓަވިއު ފެށުމުގެ ކުރިން ޤާނޫނުގައި މި ބުނެފައި މިވާ ޝަރުތައް ޓްރައިބިއުނަލް މެންބަރެއްގެ ގައިގައި ހުންނަންޖެހޭ ސިފަތަކާއި ޝަރުތުތައް ހަމަވާކަން ފުރަތަމަ އޮން މައިކުގައި ވިދާޅުވެދެއްވީމަ އަޅުގަނޑުމެން ސުވާލުތައް ކުރިއަށް ގެންދާނީ އިނގޭތޯ. ދެން އަޅުގަނޑުމެން އިންޓަވިއު ކުރިއަށް ގެންދިއުމުގައި މާކުސް ދޭން އަޅުގަނޑުމެން ހަމަޖައްސާފައި އޮތް ގޮތަކީ ކެޕޭސިޓީ ހާސިލުކޮށްފައިވާ ތަޢުލީމާއި މަޤާމާ ހުރި ގުޅުން. %35 ދެން ލީޑަރޝިޕް އެންޑު ވިޝަން %25 އެކްސްޕީރިއަސް އަށް %20، އަދި އިންޓެގްރިޓީ އަށް %20 މި ގޮތަށް ބަލައިގެން %75 މާކުސް ލިބޭ ބޭފުޅުންގެ ނަންތައް ތަރުތީބުން އަޅުގަނޑުމެން ފޮނުވާނީ މަޖިލީހުގެ ފްލޯ އަށް. އެ ގޮތަށް މަޖިލީހުގެ ރައީސް ވޯޓަށް އައްސަވަމުން ގެންދަވާނީ. އެ ގޮތަށް ފާސްވެއްޖިއްޔާ. އުއްމުކުލްސޫމްގެ ނަން ހިމެނިގެން ހިގައްޖިއްޔާ ފާސްވީ ކަމަށ ބަލާނީ އިނގޭތޯ. ދެން މިހާރު މި ތިއްބެވީ އިޤުތިޞާދީ ކޮމިޓީގެ މެންބަރުންގެ ތެރެއިން މިހާރު އަޅުގަނޑާ އެކީގައި ފަސް މެންބަރުން ކުރައްވާ ސުވާލަށް އަޅުގަނޑު ފުރުޞަތު އަރުވުމުގެ ކުރިން، މި ޤާނޫނުގައި ޓްރައިބިއުނަލް މެންބަރެއްގެ ގައިގައި ހުންނަންވީ ސިފަތައް ހަމަވާ ކަމަށް ވިދާޅުވެއްދެއްވީމަ އަޅުގަނޑުމެން ސުވާލުތައް ދަންނަވަންފަށާނީ އިނގޭތޯ. ޝުކުރިއްޔާ. ކުރިއަށް ގެންގޮސްދެއްވާ. 

އުއްމުކުލްސޫމް ވާހަކަދެއްކެވުން:

އަޅުގަނޑު ދެކޭގޮތުގައި މި ޤާނޫނުގެ 42 ވަނަ މާއްދާގެ (ނ) ގައި މި ބަޔާންކުރާ ސިފަތައް އަޅުގަނޑުގެ ކިބައިގައި ފުރިހަމަ ވެފައި ވޭ. ދެން އެ މާއްދާގެ 13 ވަނަ ޕޮއިންޓުގައި އެ ބުނާ ސިވިލް ސަރވިސް މުވައްޒިފެއް ކަމުގައި ވުން. އަޅުގަނޑު ފޯމް ފިލްކުރިއިރު އަޅުގަނޑު އިންނާނެ ޓްރެބިއުނަލްގެ މެންބަރުކަމަށް އަޅުގަނޑު ހޮވިއްޖެ ކަމުގައި ވެއްޖިއްޔާ މި ވަޒީފާ އަޅުގަނޑު ދޫކޮށްލާނެ ކަމަށް. އިޤުރާރުގައި ސޮއިކޮށްފަ. 

ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. އެހެންވީމާ، ރަނގަޅު އެކަން. އެހެންވީމާ، މިހާރު އަޅުގަނޑު ފުރަތަމަ ދަންނަވާލާނީ މިހާރުވެސް ސިވިލް ސަރވިސްގެ ވަޒީފާއެއްގައި ތި ހުންނެވީ. ކިހާވަރެއްގެ މުސާރަފުޅެއް ޓްރައިބިއުނަލްގެ ބޭފުޅުންނަށް މެންބަރަކަށް ލިބެންޖެހޭނެ ކަމަށް އިނާޔަތާއި މުސާރައާ އެއްކޮށްލާ މުޅި ޖުމްލަ ޓޭކް ހޯމް ކިހާވަރެއް ލިބިވަޑައިގަންވަންވާނެ ކަމަށް ޤަބޫލުފުޅުކުރައްވަންތޯ. އެ މުސާރަ ކަނޑައެޅުން މި އޮންނަނީ ރައްޔިތުންގެ މަޖިލީހުން މިނިސްޓްރީ އޮފް ފިނޭންސްގެ ލަފާފުޅާ އެކީގައި. ރައްޔިތުންގެ މަޖިލީހުން ކަނޑައަޅާނީ. އެހެންވީމާ، މަޢުލޫމާތަށްޓަކައި ހަމަ އޮޅުންފިލުވާލީ އިނގޭތޯ. ޝުކުރިއްޔާ. 

އުއްމުކުލްސޫމް ވާހަކަދެއްކެވުން:
އަޅުގަނޑު ދެކޭގޮތުގައި މި ޓްރައިބުނަލުން މި ކުރާ މަސައްކަތަކީ ވެސް ހަމަ ކޯޓެއްގެ ޤާޟީ އެއް ކުރައްވާ މަސައްކަތްޕުޅު. މައްސަލަތައް ބެލުމާއި ޓެކްސްއާ ބެހޭ ގޮތުން ޓްރައިބިއުނަލަށް ހުށަހެޅޭ މައްސަލަތައް ބަލާ، އެއާ ދޭތެރޭގައި ގޮތެއް ނިންމުން. ޓްރައިބިއުނަލްގެ މައިގަނޑު މަޤުޞަދެއްކަމުގައި މި ވަނީ. އެހެންވެއްޖެ ކަމުގައި ވަންޏާ ޤާޟީގެ މުސާރަ، ނޫނީ މިހާރު ވަޒީފާއާ ބެހޭ ޓްރައިބިއުނަލް ދެއްތޯ މި އޮންނަނީ އިތުރު ޓްރައިބިއުނަލަކަށް ހުށަހެޅިފަ. އެ ޓްރައިބިއުނަލްގައި މަސައްކަތްކުރައްވާ މެންބަރުންގެ މުސާރައާ އެއް ފެންވަރުގެ މުސާރަ އެއް މި ޓްރެބިއުނަލްގައި މަސައްކަތްކުރައްވާ މެންބަރުންނަށް ވެސް ލިބެންޖެހޭނެ ކަމަށް އަޅުގަނޑު ދެކެނީ. 

ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. އަޅުގަނޑު އިތުރު ސުވާލުތަކައިގެން ޢިއްޒަތްތެރި މެންބަރުން ކުރިއަށް ގެންދެވުން އެދެން. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އާދެ، ޝުކުރިއްޔާ ކުރީ ވަޒީފާ އަދާކުރައްވާފައި ހުރީ އެޓަރނީ ޖެނެރަލްގެ އޮފީހުގެ ޑެޕިއުޓީ ސްޓޭޓް އެޓަރނީ އަކަށް އުޅުއްވީ. ދެން އެޓަރނީ އަކަށް އުޅުއްވާއިރު ވަރަށް ޗެލެންޖިން ކަންތަކާ ދިމާވާނެ. އެ ގޮތުން އެ މަސައްކަތުގައި ދިމާވި އެންމެ ޗެލެންޖިން ކަމަކީ ކޮބައިތޯ.

އުއްމުކުލްސޫމް ވާހަކަދެއްކެވުން:

އަޅުގަނޑު އެޓަރނީ ޖެނެރަލް އޮފީހުގައި މައިގަނޑު ގޮތެއްގައި އެއީ 2006 ވަނަ އަހަރުން ފެށިގެން 2008 ވަނަ އަހަރާ ހަމައަށް ކުރި މަސައްކަތަކީ ޖިނާޢީ މައްސަލަތަކަށް ދައުލަތް ރެޕްރެޒެންޓުކުރަން ކޯޓަށް ދިއުން. ދެން އެ ގޮތަށް އެކަހަލަ މައްސަލަތަކުގައި އަޅުގަނޑުމެންނަށް ދައުލަތުގެ ދިފާޢުގައި އަޅުގަނޑުމެންނަށް ޖެހޭނީ ދައުލަތުގެ ދިފާޢުގައި ކޯޓުގައި ވާހަކަދައްކަން. އަޅުގަނޑަކަށް އެހާ އުނދަގުލެއް ނޫން އެއްވެސް ކޭސް އެއް އެ ގޮތަށް، އަޅުގަނޑަށް ލިބުނު އެއްވެސް ކޭސް އެއް. އަދި ވަކި ފާހަގަކޮށްލެވޭ ކޭސްއަކާ ވެސް ދިމައެއް ނުވޭ. އަޅުގަނޑަށް ހަމަ އެއްވަރު ވަނީ ހުރިހާ ކޭސް އެއް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
ގެންދެވި ކޭސްތަކުގެ ތެރެއިން ކޭސްތަކުގެ ކާމިޔާބު ވާ ޕަސަންޓު ކިހާވަރެއްގައި އުޅޭތޯ. 

އުއްމުކުލްސޫމް ވާހަކަދެއްކެވުން:

%99 ކޭސް އަކީ ހަމަ ކާމިޔާބު ވާ ކޭސް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އެއީ އަޅުގަނޑުމެންނަށް މި އަޑުއިވެނީ ވަރަށް ގިނަ ފަހަރު ދައުލަތުން ދަޢުވާކުރައްވާ ކަންތަކުގައި ދައުލަތަށް ބައެއް ފަހަރު ކޭސް ގެއްލޭ ޚަބަރު އަޑުއިިވޭ. ދެން މި ޓެކްސް އެޕީލް ޓްރެބިއުނަލްގައި ގިނަ ފަހަރަށް ޓެކްސް އެޕީލް ޓްރެބިއުނަލާ ހަމައަށް ދާނީ އިތުރަށް ޓެކްސް ނަގައިގެން. އެހެންނޫނީ ގިނައިން ޓެކްސް ނަގާ ކަމަށް ޓެކްސް ދައްކާ މީހާ އަށް ފެނިގެން. އެހެން އެ ކަންތައް ކުރާއިރު ޓެކްސް އެޕީލް މަސައްކަތުގައި ކޮންކަހަލަ ކަމެއްތޯ ކުރައްވަން ޖެހިވަޑައިގަންނަވާނީ. ދެން އެ ކަމުގައި ދަތިފުޅުތަކެއް ވާނެ މާޙައުލެއް، އެހެންނޫނީ ކަންތައްތަކެއް އޮވެދާނެ. 

އުއްމުކުލްސޫމް ވާހަކަދެއްކެވުން:

މައްސަލަތަކުގައި މައިގަނޑު ގޮތެއްގައި އަޅުގަނޑު ދެކޭގޮތުގައި ބަލަންޖެހޭނީ ޤާނޫނަށް. ޤާނޫނީ ބާރުލިބިގެން ހެދިފައިވާ ގަވާއިދުތަކަށް. އެ ގަވާއިދުތަކާ އެއްގޮތަށް ޓެކްސްނަގާފައި އޮތްތޯ އަޅުގަނޑުމެން ޗެކްކުރަންޖެހޭނީ. އެ ގޮތުގެ މަތިން އަޅުގަނޑުމެން މައްސަލަ ނިންމަންޖެހޭނީ. އަޅުގަނޑަކަށް ހިއެއް ނުވޭ އެހެންވީމާ، އެއީ އުނދަގޫ މަސައްކަތަކަށްވާނެ ހެނެއް. އެއީ މިހާރުވެސް އަޅުގަނޑުމެން ކުރާ މަސައްކަތަކީ މައިގަނޑު ގޮތެއްގައި ހަމަ ކޭސްތަކުގައި ޤާނޫނު ނޫނީ ގަވައިދުގެ މާއްދާ އެއަށް އެޕްލައިވޭތޯ އެ ކޯޓުގައި ރެޕްރެޒެންޓުކުރުން. އެހެންވީމާ، އަޅުގަނޑަކަށް ހިއެއް ނުވޭ މާ އުނދަގޫ މަސައްކަތަކަށް ވާނެހެނެއް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
ދެން ކޮންމެވެސް ވަރަކަށް ޤާނޫނު ވެސް މިހާރު ބައްލަވާލައްވާފައި އޮންނާނީ ދެއްތޯ. ޓެކްސްގެ އިދާރީ ޤާނޫނު ބައްލަވާލެއްވިންތޯ އެއްވެސް ވަރަކަށް. ދެން އަނެންހެން ޓެކްސް އެޕީލް ޓްރައިބިއުނަލް ބޯޑަށް ލިބިފައި ހުންނަ ބާރު ކިހާބޮޑު ބާރެއްތޯ ލިބިފައި ހުންނަނީ ކޮންބާރެއްތޯ ލިބިފައި ހުންނަނީ. 

އުއްމުކުލްސޫމް ވާހަކަދެއްކެވުން:

ރޭގައި އަޅުގަނޑަށް ގުޅާފައި މިކޮޅުން ބުނީ އިންޓަވިއު އޮތް ވާހަކަ. އެއީ ހެނދުނު އޮފީހަށް ގޮއްސަ 10 ޖަހަންދެން އަޅުގަނޑު ބްރީފިންގައި ހުރީ ދެން 10:05 އަށް މި ކޮޅަށް އަންނަން އޮތީ. އެހެންވީމާ، އަޅުގަނޑަކަށް ވަގުތެއް ނުވި އެ ޤާނޫނު ބަލައިލާކަށް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އަޅުގަނޑު މި ސުވާލު މި ކޮށްލީ ޤާނޫނު ބުނާ ގޮތުން ހުރިހާ ކަމެއް ނިންމުމުގެ ބާރު ޓްރައިބިއުނަލަށް ލިބިފައިވޭ. އެޕީލްތަކުގައި. އެކަމަކު އެހެން ނިންމާ ނިންމުންތަކުގައި ވެސް ކޯޓު މަރުޙަލާ އަށް ދިއުމުގެ ފުރުޞަތުހުޅުވާލާފައި މި ވަނީ. މައްސަލަތައް ކޯޓަށް ހުށަހެޅިދާނެ ވާހަކަ އޮވޭ. ސުޕްރީމް ކޯޓަށް ނޫނީ އެޕީލަށް ހުށަހެޅިދާނެ ވާހަކަ.

ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:

އާދެ، މި ޓްރެބިނަލްގައި މަސައްކަތްކުރަމުން ގެންދާއިރު އެންމެ އުނދަގޫވާނެ ކަމަށް ލަފާކުރެވޭ ކަންތައްތަކަކީ ކޮބައިތޯ. 

އުއްމުކުލްސޫމް ވާހަކަދެއްކެވުން:

އަޅުގަނޑަކަށް ހިއެއް ނުވޭ އެއްވެސް މަސައްކަތެއް އުނދަގޫވާނެހެނެއް. އެއީ ޤާނޫނުތަކާއި ގަވާއިދުތަކާ އެޕްލައިކުރަންޖެހޭނެތީވެ، ދެން ކޭސްތައް ދިރާސާކުރަންޖެހޭނީ، ގުޅިގެން އަންނަ. 

ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:
އަޅުގަނޑު މިހެން މިދަންނަވާލީ މި ޓެކްސް އަކީ އަލަށް ފައްޓާ ކަމެއް. އަލަށް ފަށައިގަންނަ ކަމަކަށް ވީއިރު، ދެން ޤާނޫނުތައް ވެސް އަދި މިހިރީ ޤާނޫނުތަކަކަށްނުވޭ. ޤާނޫނުތައް ހެދުމުގެ މަސައްކަތުގައި މި އުޅެނީ. ދެން އެހެންނަމަވެސް އަޅުގަނޑުމެން ޓްކްސް ނަގަން މި ތައްޔާރުވަނީ. ދެން މި ކަމާ ގުޅިގެން އަދި ޤާނޫނުތަކަށް ވެސް އަދި މާ ބޮޑަށް މީހުން އަހުލުވެރި ނުވެ ކަންނޭނގެ ތިބޭނީ، މިކަން އަޅުގަނޑުމެން ފަށައިގަންނައިރު. ދެން އެ ގޮތުން ޓްރައިބިއުނަލްގައި މަސައްކަތް ފަށައިގަތުމުގައި މިސާލަކަށް އުއްމުކުލްސޫމްގެ ނަޒަރުގައި އެންމެ އުނދަގޫވާނެ ކަމަށް ލަފާކުރެވޭ ކަމަކީ ކޮބައިތޯއޭ. 

އުއްމުކުލްސޫމް ވާހަކަދެއްކެވުން:

ޢާއްމުންގެ މީހުން އެ ޤާނޫނުތަކަށް އަހުލުވެރިކުރުވުން ކަންނޭނގެ އަޅުގަނޑަށް ހީވަނީ. އެންމެ އުނދަގޫވާނެ ކަމަކަށް ވާނީ. އެ މީހުންނަށް ކީއްވެގެންކަން މި ޓެކްސް ނަގަންޖެހެނީ އެ ކަންތައްތައް ބުނެދިނުމާ އެކަން ކުރުން ކަންނޭނގެ.  
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

މި ޓެކްސް ނިޒާމު މިހާރު ކަނޑައެޅޭއިރު ރާއްޖޭގައި ޢާއްމު ވިޔަފާރިތައް، އާދައިގެ ރަށުތެރޭގެ ވިޔަފާރިތައް، އެހެނެއްނޫން، ބައިނަލްއަޤުވާމީ ވިޔަފާރިތަކާ ލާމެހިފައި މި އޮންނަނީ. ދެން މީޑިޔާ ވެސް އޮންނާނީ ޓްރައިބިއުނަލާ އެހެން ކޯޓުތަކަށްވުރެ ބޮޑަށް ނަޒަރުހުއްޓިފަ. ޓްރައިބިއުނަލްގައި އެބަ ބުނޭ ޝަރުތުތަކުގެ ތެރޭގައި ބަޔާންއެބަކުރޭ 5 ވަނަ މާއްދާ. މާލީ ޓެކްސް ވިޔަފާރި އަދި އިޤުތިޞާދީ ނުވަތަ ޤާނޫނީ ދާއިރާ އިން ތަޖުރިބާލިބިފައި ވާ ޓެކްސްއާ ގުޅުންހުރި ސިޔާސަތުތަކާބެހޭ ބަހުސްތަކާއި  މީޑިޔާތެރޭގައި ވެސް އެބަޖެހޭ ހާމަކުރަން. ދެން މަޢުޞޫމު ވެސް ކުރިން ފާހަގަކުރެއްވި ފަދައިން ރާއްޖޭގައި އަދި މިހާތަނަކަށް ނެތް ދައުލަތުން ދަޢުވާކޮށްގެން ރިސޯޓުތަކުގެ މައްސަލަތަކުގައި ޚާއްޞަކޮށް ދައުލަތުގެ ކޮޅަން ނިމިފަ އެއް ނެތް ކޭސްތަކެއް. އެ ފަރާތުގެ ޤާނޫނީ ވަކީލުންތައް ވެސް ތަންކޮޅެއް ތަޖުރިބާހުރެފައި އެ ކަމަށް ކުޅަދާނަވެފަ. ދެން މި ބޭބޭފުޅުންނާއި ތި ބޭފުޅުންނާ ކުރިމަތިލައިގެން މި ކަންތައްތައް ކުރައްވާއިރުގައި ކިހިނެއްތޯ ކޭސްތައް ވިން ނުވާ ކަމުގައި ވަންޏާ މީޑިޔާގެ ސަމާލުކަމަށް އައިސް، ވަރަށް ގިނަ ގޮންޖެހުންތަކަކާ ކުރިމަތިލާންޖެހޭނެ ތި ބޭފުޅުންނަށް. އެހެންވީމާ، އެ ވަރުގެ ބަހުސްތަކާ އެއްޗެހި އެ ބޭފުޅުންނަށް ކޮންފޯމްކުރެވޭ ވަރުގެ ޤާބިލުކަން، ކިހިނެއްތޯއޭ އެފަދަ ތަޖުރިބާ ހުންނާނެތޯއޭ އަޅުގަނޑުގެ ސުވާލަކީ. އާދައިގެ ކޯޓެއް ނޫން. ރާއްޖޭގެ ނަޒަރު ހުއްޓޭ ގޮތަށް ޓެކްސް ވިޔަފާރި ޚާއްޞަކޮށް ރިސޯޓުތަކާއި އެހެނިހެން ދާއިރާތަކުން މި އޮންނަނީ. ބޭރުގެ ފަރާތްތަކާ ލާމެހިފައި އޮތް ދާއިރާ އެއް މީ. އަދި ފަހަރެއްގައި ވާ ގޮތުން ޓްރައިބިއުނަލްގައި ތިއްބަވާ ވަކީލުން ރާއްޖެ އިން ބޭރަށް، ބޭރު ކޯޓުތަކުގައި ވަކާލާތުކުރަންޖެހި އެ ހިސާބަށް ވެސް ދާނެ. އެހެންވީމާ، ކެޕޭސިޓީ ކިހިނެއްތޯ، އެ ވިސްނުން ތި ބޭފުޅުންގެ ހުރީ. މިވަރުގެ ކަމެއް. ދެން ޓެކްސް، މުދަލާ ޚިދުމަތުގެ އަގުން އެ ނަގާ އެއްޗެއްސާ، ދެން ކޮންމެވެސް ވަރަކަށް، އެއްގޮތަކަށްވެސް ބެއްލެވިންތޯއޭ މިހާރު ބިލު އޭގެ ޑްރާފްޓު ނެޓުގައި ވެސް ޝާއިޢުކޮށްފައި އިންނަތާ ވެސް ސިސްޓަމް ސަރުކާރުގެ ޕޮލިސީ. މިސާލަކަށް އެމް.ޑީ.ޕީ ސަރުކާރުގެ ޕޮލިސީ، ސިޔާސަތުތަކެއް ވެސް އެބަ އޮވޭ. އެއާ ބެހޭ ގޮތުން ވިސްނިންތޯއޭ، ބެއްލެވިންތޯއޭ، މި ކަމަށް ކުރިމަތިލެއްވި އިރުގައި. 

އުއްމުކުލްސޫމް ވާހަކަދެއްކެވުން:

އަޅުގަނޑު ދެންނެވީ އަދި އެއް ފަހަރު ސުވާލު ރިޕީޓުކޮށްލަދެއްވަފާނަންތޯއޭ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން::
ޓްރައިބިއުނަލަކީ ކޯޓްތަކަށްވުރެ މީޑިޔާގެ ސަމާލުކަން ވެސް އޭގެތެރެއަށް ރައްޔިތުންގެ ނަޒަރު ހުއްޓިފައި ހުންނަ ތަނަކަށް ވާނެ. ޓެކްސްތަކުގެ މައްސަލަ، ޓެކްސް ޓްރީޓީތަކުގައި ސޮއިނުކުރުމުގެ މައްސަލަ، އަދި އެ ޖެހޭ މައްސަލަތަކުގައި އެކިއެކި ފަރާތްތަކުން ފާއިތުވިތަނުގައިވެސް ކޯޓުތަކުން ދަޢުވާކޮށްފައި ހުރި ކަންތައްތައް ސަރުކާރުކޮޅަށް ނުނިމި، އެހެން ފުރަތަމަކޮޅުގައި ޓްރައިބިއުނަލަށް ހުށަހެޅޭ މައްސަލަތަކުގައި ތި ބޭފުޅުންނާއި އެ ފަރާތުން އަންނަ ވަކީލުންނާ ދިމާވެގެން ދާ މައްސަލަތަކުގައި، ތި ކޮޅަށް ކާމިޔާބު ނުވާ ކަމަށް ވަންޏާ، ދެން މި ބުނީ އެ ހުށަހެޅޭ މައްސަލަތައް ކާމިޔާބުކުރުމަށްޓަކައި ވަކާލާތުކުރަންޖެހޭ މީޑިޔާގ އާއި އެހެނިހެން ތަންތަނުގައި. މީޑިޔާ އިން ކުރާ ސުވާލުތަކާ. އެހެންވީމާ، މި 5 ވަނަ މާއްދާގައި މި އިންނަނީ  މާލީގޮތުން. ސުވާލަކީ އެފަދަ ޤާބިލުކަމެއް ހުންނާނެ ކަމަށް ޤަބޫލުކުރައްވަންތޯއޭ. 

އުއްމުކުލްސޫމް ވާހަކަދެއްކެވުން:

ޓެކްސް މިއީ ރާއްޖެ އަށް އަދި މުޅިން އައު ކޮންސެޕްޓެއް. ދެން ޤާނޫނީ ދާއިރާގައި އަޅުގަނޑު ޤަބޫލުކުރަން އަޅުގަނޑުގެ ތަޖުރިބާ އެބަހުރި ކަމަށް. ޤާނޫނު އެޕްލައިކުރަން ވެސް އަޅުގަނޑަށް އެނގޭ ކަމަށް. ދެން އެހެންވީމާ، އަޅުގަނޑު ހިތަށްއަރަނީ ޓެކްސްއާ ބެހޭ ޤާނޫނުތައް ފާސްވެގެން އެއާ ބެހޭ ގަވާއިދުތައް ފާސްވެގެން އެއަށް ޢަމަލުކުރަން ފެށުނީމަ އެ ޤާނޫނުތަކާއި ގަވާއިދުތައް އެއާ ގުޅިގެން އަންނަ ކޭސްތަކުގައި އެޕްލައިކުރުމުގެ ޤާބިލުކަން އަޅުގަނޑުގެ ހުންނާނެ ކަމަށް. 
ރިޔާސަތުން ވާހަކަދެއްކެވުން:
އަޅުގަނޑު ހަމަ ކުޑައެއްޗެއް. ކުޑަކުޑަ އެއްޗެއް ދަންނަވާލާނަން. ތި ވިދާޅުވީ ހަމަ ވަރަށް ރަނގަޅަށް. އެއްގޮތަކަށްވެސް އަޅުގަނޑު ދަންނަވާލާނަން ބިރުފުޅުގެންވަޑައިނުގަންނަވައްޗޭ. އިންވެސްޓިގޭޝަނެއް ނޫނޭ. ހަމަ ހަމަޖެހިގެން ޔަޤީންކަމާ އެކު ޖަވާބުދެއްވާށޭ. ހަމަ އަޅުގަނޑުމެންނަކީ ތި ބޭފުޅުންގެ ޚާދިމުން މިތާ މަސައްކަތްކުރަން ރައްޔިތުންނަށްޓަކައި ތބި ބަޔެކޭ.  އެ ހިތްހަމަޖެހުން ފުރަތަމަ ބާއްވަވާށޭ އިނގޭތޯ. ދެން ފަހަރެއްގައި ވެދާނެ ފުރަތަމަ ފަހަަރަށް މިކަހަލަ އިންޓަވިއުއަކަށް މިތަނަށް ވަޑައިގަތީމަ އަޅުގަނޑަށް ހީވަނީ މި ތަނަށް ތި ވަޑައިގަތީ ފުރަތަމަ ކަންނޭނގެ. އެހެންވީމާ، ހިތްޕުޅަށް ތަންކޮޅެއް އުނދަގޫވެގެން އުޅުއްވަނީ ކަމަށް. އެކަމަކު އަޅުގަނޑަށް ޔަޤީންކަން އެބަ އޮވޭ ޤާނޫނީ ދާއިރާ އިން ތި ވިދާޅުވިހެން އެކަން ކުރުމުގެ ކެޕޭސިޓީ ހުންނާނެ ކަމަށް.  އެކަން ޔަޤީންކުރަން ވެސް މެ. ދެން މީގައި ސުވާލަކަށް މި އޮތީ މިހާރު ޓްރައިބިއުނަލަށް ހުށަހެޅޭ މައްސަލަތައް މި ހުށަހެޅެނީ ވަކި ގޮތަކަށް ނިންމަން ތި ވިދާޅުވި ހެން ދެއްތޯ. އެހެންވީމާ، ތި ބޭފުޅުން ބައްލަވަންޖެހޭނީ ހަމަ ވިދާޅުވެއްޖެ. ޤާނޫނާއި ގަވާއިދުތަކާ އެއްގޮތްވާ ގޮތުގެ މަތިން އެކަން ނިންމުމަށޭ. ވަކި ފަރާތަކުން އަންގަފާނެ މިވެނި ގޮތަކަށް ނިންމަން އެވެނި ގޮތަކަށް ނިންމަން. މިސާލަކަށް ބޯޑުން އިނގޭތޯ. ބޯޑުގައި ތިއްބެވި ބޭފުޅުން ނުވަތަ ކޮމިޝަނަރ ޖެނެރަލް އޮފް ޓެކްސޭޝަން ވިދާޅުވެދާނެ މީގައި މި އޮތީ ހަމަ މިހެންވެފައި އޮތް ކަމެކޭ. އެހެންވީމާ، މިކަން ނިންމުމުގައި ތި ބޭފުޅާ މިވެނި ގޮތަކަށް ޢަމަލުކޮށްދެއްވާށޭ. އެހެންވިދާޅުވެއްޖިއްޔާ އެކަން ދާން އޮތް ގޮތް ނޫން އެހެން ގޮތަކަށް ތި ބޭފުޅާ މަސައްކަތްކުރައްވާނަންތޯއޭ އެކޮމިޝަނުގައި. އިންސާފުވެރިކޮށްތޯއޭ މަސައްކަތްކުރައްވާނީ. މިދެންނެވި އެއްޗެއް އެނގިވަޑައިގެންފި ދެއްތޯ. މިހާރު ޓެކްސް އޮތޯރިޓީން މިހާރު ގަވާއިދުތަކާ އެއްޗެހި ހަދާނީ. ބޯޑެއް އޮންނާނެ ޑިރެކްޓަރުންގެ ބޯޑެއް. އެ ބޯޑުން ހަދާފައި ދޭ ގަވާއިދުތަކާ އެއްގޮތް ވާ ގޮތުގެ މަތިން ތިބޭފުޅުން މަސައްކަތްކުރަންޖެހޭނީ. އެހެންވީމާ، މަސައްކަތް ކުރާއިރު މިދެންނެވީ ކޮމިޝަނަރ ޖެނެރަލް އޮފް ޓެކްސޭޝަން ވިދާޅުވެދާނެ މިވެނި ކަމެއް މިވެނި މައްސަލަ އެއް ހުށަހެޅިގެން އެ ބޭފުޅާގެ ގާތް މީހަކު، އެހެން ވާނެ ވާހަކަ އެއް ނޫން. އެފަދަ ހާލަތެއް މެދުވެރިވެއްޖިއްޔާ އޭނަ މިސާލަކަށް ބުނީ. ވިދާޅުވީ މިވެނި ގޮތަކަށް ވޯޓުދޭށޭ ނުވަތަ  މިވެނި ގޮތަކަށް އެ މައްސަލަ ނިންމައިދޭށޭ. ނިންމަށް އޮތް ގޮތް ނޫން އެހެން ގޮތަކަށް. އެހެން ބުނެފީ ވިއްޔާ ކިހިނެއްތޯއޭ ހައްދަވާނީ. 

އުއްމުކުލްސޫމް ވާހަކަދެއްކެވުން:

އެ މައްސަލައަކަށް ހަމަ ޤާނޫނާއި ގަވާއިދަށް ބަލައިގެން އަޅުގަނޑު ހަމަ އެ ގޮތަށް ކުރިއަށް ގެންދާނީ.

ރިޔާސަތުން ވާހަކަދެއްކެވުން:
އެއްގޮތަކަށްވެސް ޓެކްސް އޮތޯރިޓީގެ ވެރިމީހާ ވިދާޅުވިއެކޭ ކިޔާފައި ޤާނޫނާ ޚިލާފަކަށް ނުފުކުރައްވާނަމޭތޯ ތި ވިދާޅުވަނީ. 

އުއްމުކުލްސޫމު ވާހަކަދެއްކެވުން:
އާދެ،

ރިޔާސަތުން ވާހަކަދެއްކެވުން:
އެ ކަރޭޖު ހުންނާނެތޯ. ޔަޤީންކަން. 

އުއްމުކުލްސޫމު ވާހަކަދެއްކެވުން:
އާދެ،

ރިޔާސަތުން ވާހަކަދެއްކެވުން:
ކަށަވަރު؟ 
އުއްމުކުލްސޫމު ވާހަކަދެއްކެވުން:
އާދެ،

ރިޔާސަތުން ވާހަކަދެއްކެވުން:

ބިރުދެއްކެވިޔަސް އެކަމެއް ނުކުރައްވާނެ އެހެންނޫންތޯ. 
އުއްމުކުލްސޫމު ވާހަކަދެއްކެވުން:
އާދެ،

ރިޔާސަތުން ވާހަކަދެއްކެވުން:

މިހާރު މި ޤާނޫނުގައި އެބަ ބުނޭ އެހެންނޫންތޯ ތި ބޭފުޅުންގެ ޓްރައިބިއުނަލުން ވަކިނުކުރެވޭނެ ކަމަށް ވެސް. ވަކިކުރެވޭނެ ހަމަތަކަކާއި އުސޫލުތަކެއް ވެސް އެބަހުރި އެހެންނޫންތޯ ބުނެދީފައި ވަރަށް ރަނގަޅަށް ސެކިއުކޮށް. އެހެންނޫންތޯ. އެ ޤާނޫނު ވިދާޅުވެއްޖައިންތޯ އެއްކޮޅުން އަނެއްކޮޅަށް.

އުއްމުކުލްސޫމު ވާހަކަދެއްކެވުން:
ނޫނޭ.

ރިޔާސަތުން ވާހަކަދެއްކެވުން:
އަހާނ، ތީ ވަރަށް ދެރަކަމެއް. ފުރަތަމަ ޤާނޫނީ ބޭފުޅަކު ފުރަތަމަ މިއަށް އެޕްލައިކުރެއްވި އިރު މި ޤާނޫނު ވިދާޅު ނުވިކަން އިންލެންޑު ރެވެނިއު އޮތޯރިޓީގެ މި ޤާނޫނު. މޯލްޑިވްސް އިންލެންޑު ރެވެނިއު އޮތޯރިޓީގެ އެޑްމިނިސްޓްރޭޝަން ޤާނޫނު އެއްކޮޅުން އަނެއްކޮޅަށް ހިތުދަސްކުރައްވަންވާނެ ނޫންތޯ ފުރަތަމައިނުން ވެސް. އެހެންނޫންތޯ. އަދި ޚާއްޞަކޮށް ޤާނޫނީ ބޭފުޅަކަށް ވާތީ. ދެން ރަނގަޅު ފަހަރެއްގައި ބައްލަވާނުލެވި ހުރެދާނެ މަސައްކަތްޕުޅުގައި އުޅުއްވާތީ އިނގޭތޯ. ދެން އެހެންވިޔަސް އަވަހަށް އަޅުގަނޑު އެޑްވައިސްކުރަން ތި ބައްލަވާލައްވާ ތިއަށް ވަރަށް ފަރިތަވެވަޑައިގަތުން. ތި ބޭފުޅުންނަށް ވަރަށް ބޮޑެތި ސެކިއުރިޓީ މެޝަރޒް ހުންނާނެ ލާފައި އިނގޭތޯ. އިންލެންޑު ރެވެނިއު އޮތޯރިޓީގެ ޑިރެކްޓަރ ޖެނެރަލް އޮފް ޓެކްޓޭޝަން އޭނަގެ ޑެޕިއުޓީ ދެން ބޯޑުގެ ބޭފުޅުންނަށް. އަދި ޕެނަލްގެ ބޭފުޅުންނަށް. މި ޓްރައިބިއުނަލްގެ ބޭފުޅުންނަށް ވެސް އޮންނާނެ މީހަކު ހިތަށް އެރީމާ ކަނޑަ އެއް ނުލެވޭނެ އިނގޭތޯ. ވަރަށް ބޮޑެތި ސޭފްޓީ ލޮކް އަޅުވާފައި ހުންނާނީ އިންސާފުވެރިކޮށް އެކަން ކުރުމަށްޓަކައި އިނގޭތޯ. އެހެންވީމާ، މަޖިލީހަށް އައިއސް މަޖިލީހުގެ އުސޫލުތަކެއްގެ ތެރެއިން ނޫނިއްޔާ އެއިން ބޭފުޅަކު ވަތްކެތް ވެސް ނުކުރެވޭނެ ރައީސުލްޖުމްހޫރިއްޔާ ބޭނުންވިޔަކަސް އަދި ވަތްކެތް ވެސް ނުކުރެވޭނެ އިނގޭތޯ. އެހެންވީމާ، އެއަށް އަހުލުވެރިވަން އަޅުގަނޑު ނަސޭޙަތްއަރުވަން ހަމަ. ދެން އެއާއެކީގައި އަޅުގަނޑު ކުރަން އުޅުނު ސުވާލުގެ ޖަވާބު ވެސް ދެއްވައިފީމު. އެހެންނަމަވެސް ޤާނޫނު ބައްލަވާނުލެއްވި އޮތްކަން ދެން އެ ވަރަށް ދެރައޭ އަޅުގަނޑު ހިތަށް އަރަނީ އިނގޭތޯ. ޝުކުރިއްޔާ. ވަރަށް ބޮޑަށް ޝުކުރިއްޔާ އިނގޭތޯ. އަޅުގަނޑުމެން ދެން އެހެން އިތުރު ބޭފުޅަކު އިތުރު ވާހަކައެއް އެއްޗެއް ދަންނަވާކަށެއް ނެތް. އަޅުގަނޑުމެން ޔަޤީންކުރަން އަޅުގަނޑުމެން ހޮވައިފިއްޔާ 5 އަހަރު ވަންދެން އުޅުއްވާނެ ކަމަށް އެޓްލީސްޓު. އެއީ ޤާނޫނުގައި ބުނޭ 5 އަހަރު، 5 އަހަރަށް ހޮވަންޖެހޭ ވާހަކަ ޓްރައިބިއުނަލްގެ ބޭފުޅުން އިނގޭތޯ. ވަރަށް ބޮޑަށް ޝުކުރިއްޔާ. އާދެ، ދެން ހުރި ބޭފުޅާ. ކީކޭތޯ. އަވަހަށް ގެންނަވާ. (ވަގުތުކޮޅަކަށްފަހު) ނަޖީބު، މި ދަންނަވާލަންޖެހުނީ މިއީ ރައްޔިތުންގެ މަޖިލީހުގެ އިޤުތިޞާދީ ކޮމެޓީ އަށް މި ދަންނަވާލެވުނީ ރައީސުލްޖުމްހޫރިއްޔާ ވަނީ ނަޖީބުގެ ނަންފުޅު ވެސް ޓްރައިބިއުނަލަށް ހޮވަން އަޅުގަނޑުމެންނަށް ފޮނުވާފަ. މަޖިލީހަށް ފޮނުވާފަ. އެހެންވީމާ، މަޖިލީހުން ނިންމާފައި ވަނީ އިޤުތިޞާދީ ކޮމެޓީން ތި ބޭފުޅުން އެ ކަމަށް އެދިވަޑައިގެންނެވި ހުރިހާ ބޭފުޅުންނާއި އިންޓަރވިއުކޮށްފައި އަޅުގަނޑުމެން މަޖިލީހުގެ ފްލޯ އަށް ފޮނުވަން. އަޅުގަނޑުމެން މިތަނުން ކުރާ އިންޓަވިއުގެ ނަތީޖާއާ އެއްގޮތަށް. %75 ލިބިވަޑައިގަންނަވަންޖެހޭ. އަޅުގަނޑުމެން މާކުސް ދޭނީ ދަންނަވާލާނަން މާކުސް ދޭ ގޮތް. ކެޕޭސިޓީ، ހާސިލުކޮށްފައިވާ ތަޢުލީމާއި މަޤާމާ ހުރި ގުޅުން %35. ލީޑަރޝިޕް އެންޑު ވިޝަން %25. އެކްސްޕީރިއަންސް %20. އިންޓެގްރިޓީ %20. މިއަށް ބަލައިގެން އަޅުގަނޑުމެން މި ދެނީ. 75 މާކުސް ލިބުނީމާ ފާސްވާގޮތަށް މި އޮންނަނީ އިނގޭތޯ. ދެން އޭގެ ކުރީގައި އަޅުގަނޑު ދަންނަވާލާނަން މިހާރު މި ޤާނޫނުގައި 46 ވަނަ މާއްދާތޯ. 45 ކަމެއް، 46 ކަންނޭނގެ މި ޓްރައިބިއުނަލްގައި ތިއްބަވާ ބޭފުޅުންގެ މަސްއޫލިއްޔަތާއި ޝަރުތުތަކާ މި އޮންނަނީ. އެ ބޭފުޅުން އެލްޖިބަލް ވަނީ ކޮން ކަހަލަ ޝަރުތުތަކެއް ހުރެގެންކަން އިނގޭތޯ. އެ އަޅުގަނޑުމެންނަށް އެބަޖެހޭ އިޤުރާރުވެދެއްވަން ފުރަތަމަ އަޅުގަނޑުމެން ސުވާލުކުރުމުގެ ކުރީގައި. މި ޤާނޫނުގައިވާ ޝަރުތުތައް ޓްރައިބިއުނަލުގެ މެންބަރަކަށް ހުންނަން ފުރިހަމަވާ ކަމަށް. އިނގޭތޯ. އޭގެފަހުގައި އަޅުގަނޑުމެން މަސައްކަތް ފަށައިގަންނާނީ. ދެން މިއީ އިންވެސްޓިގޭޝަނެއް ނޫންކަން ދަންނަވާލަން. މިއީ ހަމައެކަނި އިންޓަރވިއު އެއްކަން. ވަރަށް ފްރެންޑުލީ މާޙައުލެއްގައިކަން އަޅުގަނޑުމެން މަސައްކަތްކުރާނީ އިނގޭތޯ. ޝުކުރިއްޔާ.

މުޙައްމަދު ނަޖީބު ވާހަކަދެއްކެވުން:

ވަރަށް މަޢާފާ އެއްކޮށް ދަންނަވަން. އަޅުގަނޑު މި ކޮޅަށް މި ސިޓީލާފައި ފޮނުވާފައި އޮންނަތާ އެތައް ޒަމާނެއ ވެފައި މިއަށް ބަލައިލެވޭނެ ވަގުތެއް ވެސް ނެތް. އަޅުގަނޑުމެން ޢާއްމުކޮށް ކުރާކަމަކަށް ނުވާތީ އާއި ރޭ ދަންވަރު ގާތްގަނޑަކަށް އެގާރަގަޑި ބައި، ބާރަޖަހަން އުޅެނިކޮށް މި ފޯނުކޯލް ލިބުނީ. އެހެންވީމާ، މިއިން އެއްވެސް އެއްޗެއް ބަލައިލާފަ އެއް އަޅުގަނޑެއް ނެތް. އެ ޤާނޫނާ ބެހޭ ގޮތުން. (ވަގުތުކޮޅަކަށްފަހު) އެ ޤާނޫނުގެ 41ގެ (ނ)ގައި މި ބުނަނީ ތިރީގައި މިދަންނަވާ ޝަރުތުތައް ހުންނަންވާނޭ ބުނެފައި އޭގެ (ނ)ގެ އެކެއްގައި މި ބުނަނީ، މުސްލިމެއް ކަމުގައި ވުން. 2. ދިވެހި ރައްޔިތެއްކަމުގައިވުން. ދެން އަޅުގަނޑު ޤަބޫލުކުރާ ގޮތުގައި އަޅުގަނޑަކީ %100 މުސްލިމެއް. ދެން ދިވެހި ރައްޔިތެއްކަމުގައިވުން. އެވެސް އަޅުގަނޑު ޤަބޫލުކުރަނީ އެ ގޮތަށް. ދެން ބުއްދި ސަލާމަތުން ހުރި މީހަކުކަމުގައި ވުން. (ވަގުތުކޮޅަކަށްފަހު) އެ ޤާނޫނުގައި ބުނާ ހުރިހާ ޝަރުތުތައް ހަމަވާތީ، ފުރިހަމަވާތީ އަޅުގަނޑު ކުރިމަތިލީ. ހަމަވާނެ އަޅުގަނޑުގެ.

ރިޔާސަތުން ވާހަކަދެއްކެވުން:
އާދެ، ވަރަށް ބޮޑަށް ޝުުކުރިއްޔާ އިނގޭތޯ. އެހެންވީމާ އިތުރަށް ވާހަކަ އެއް އަޅުގަނޑު ދަންނަވާކަށެއް ނެތް. ދެން އަޅުގަނޑު ހިތަށް އަރަނީ ދަންނަވާލާނަމޭ ހަމަ އެންމެ ކުޑަ ކުޑަ އެއްޗެއް. ކިހާވަރެއްގެ މުސާރަ އެއް މި ޓްރައިބިއުނަލުގައި އުޅުއްވާ ބޭފުޅަކަށް ލިބެންޖެހޭނެ ކަމަށް ނަޖީބު ޤަބޫލުކުރައްވަންތޯއޭ. ޓޭކް ހޯމް ވާހަކަ އަކީ މުޅިއެކު އެލަވަންސްތަކާ ހުރިހާ އެއްްޗެހި އެއްކޮށްލީމަ ޖުމްލަ ކިހާވަރެއް ވާންޖެހޭނެތޯއޭ. 

މުޙައްމަދު ނަޖީބު ވާހަކަދެއްކެވުން:

އަޅުގަނޑު ޤަބޫލުކުރާ ގޮތުގައި މިހާރު ޓްރައިބިއުލެއް ނޫން އެހެން ހުރިހާ ތަނެއްގައި ވެސް މުސާރަތައް މާ ބޮޑު. 8000 ނުވަތަ 10000 އަށް ވުރެ ބޮޑިއްޔާ އެއީ ބޮޑު މުސާރަ އެއް ކަމަށް އަޅުގަނޑު ޤަބޫލުކުރަނީ. 7 އާއި 10 އާ ދޭތެރޭ ފެތެންޖެހޭނެ. ސެވަން ތައުޒަނާއި ޓެން ތައުޒަނާ ދެމެދު.
ރިޔާސަތުން ވާހަކަދެއްކެވުން:
މިހާރު މިއީ ފުލްޓައިމް ޖޮބެއް ގޮތަށްތޯ ތި ވިސްނެވުން ގެއްގުޅުއްވަނީ، ނޫނީ ވިއްޔާ ޕާޓް ޓައިމް ޖޮބެއްގެ ގޮތަށްތޯ.

މުޙައްމަދު ނަޖީބު ވާހަކަދެއްކެވުން:

ފުލް ޓައިމް ޖޮބެއްގެ ގޮތުގައި.

ރިޔާސަތުން ވާހަކަދެއްކެވުން:
އެހާވަރުގެ ކުޑަ އެއްޗަކުން ކިހިނެއްތޯ ހަމަޖައްސަނީ. 7 ހާސް، 8 ހާސް ރުފިޔާ އިން ޓްރައިބިއުނަލެއްގައި މަސައްކަތް ކުރާއިރު. ވިސްނެވުން ގެއްގުޅުއްވަންތޯ ކިހާ މައްސަލައެއް ޖެހޭނެ ކަމަށް މިކަން ކުރާއިރު. މީގައި އުޅޭނީ ޓެކްސް ރެވެނިއު އޮތޯރިޓީގެ ޓްރައިބިއުލަށް އަބަދުވެސް ހުންނާނެ ކުދި މައްސަލަތައް ހުށަހެޅިހުށަހެޅި އެހެންނޫންތޯ. އެތައް ބައިވަރު ބައެއްގެ ކަންތައް ދިމާވާނެ. ތި ބޭފުޅުން އެ ނިޔާ ކަނޑައަޅައިދޭން ތިބޭ ބަޔަކީ ދެއްތޯ. އާދެ، ޝުކުރިއްޔާ.

މުޙައްމަދު ނަޖީބު ވާހަކަދެއްކެވުން:

އަޅުގަނޑު ދަަންނަވާނީ ކިތަންމެ ކުޑަ މުސާރަ އެއް ލިބުނަސް، ކިތަންމެ ބޮޑު މުސާރަ އެއް ލިބުނަސް، އިޤުތިޞާދުކޮށްގެން އެ ފުއްދަން ދަންނަންޏާ އެކަން ކުރެވޭނޭ. މިހާރު ފަންސާސް، ފަސްދޮޅަސް ހާސް ނުވަތަ އެއަށްވުރެ މައްޗަށް ނުވަތަ އެއަށްވުރެ ބޮޑު އާމުދަނީ ލިބޭ ވިޔަފާރަވެރިންނާއި ކަންތައްތައް ކުރާ މީހުންނަށް ވެސް އެ އުޅެނީ ނުފުދިގެން. ހަމަ އ ެގޮތަށް ހަތަރު ފަސް ހާސް ލިބޭ މީހުންނަށް އިޤުތިޞާދުކޮށްގެން ވެސް އެބަ އުޅެވޭ. އަޅުގަނޑުމެން 150 ރުފިޔާ ލިބުނު މުސާރައިގައި 1980ގެ އަހަރުތަކުގައި ހަމަ އިޤުތިޞާދުކޮށްގެން ރަނގަޅަށް ބަލައިގެން އުޅުނު އިރުގައި އެއްޗެހީގެ ތަކެތީގެ އަގާއި ކަންތައްތައް ހުރި އިރާއި މިހާރު ދިހަ، ބާރަ ހާސް ރުފިޔާ ލިބޭއިރު ތަކެތީގެ އަގުތައް ހުރި ގޮތަށް ބަލާއިރު ހަމަ ދާދި އެއް ތަނެއްގައި މި ޖެހެނީ. އެހެންވީމާ ހަތް ހާސް، އަށް ހާސް ރުފިޔާ އިން ފުލް ޓައިމްކޮށް އުޅެވޭނެ. އެއްވެސް މީހަކު ނޫޅޭނެ، އެކަނި ބޮޑު ސިންގާ ތަނެއް ހިފައިގެނެއް. އެކަނި މީހަކު އުޅޭ ނަމަ އުޅޭނީ ކުޑަ ތަނެއްގައި ކުޑަ ކުއްޔެއްގައި. ބައިވަރު މީހުންތަކެއް އުޅެންޏާ ބޮޑު ތަނެއްގައި ބޮޑު ކުއްޔެއްގައި އުޅެނީ. ބޮޑު ކުއްޔެއްގައި ބޮޑު ތަނަކަށް ދާ މުސާރައަށް ދާ ފައިސާ އަށް ޚަރަދެއް ނުވާނެ އެކަނި އުޅޭ މީހަކަށް. ނުވަތަ ކުޑަ ތަނެއްގައި އުޅޭ ބަޔަކަށް. 

ރިޔާސަތުން ވާހަކަދެއްކެވުން:
ކޮރަޕްޝަނެއް ނެތި އެވަރުގެ މުސާރައަކުން ޢާއިލާ އެއް ބަލަހައްޓައިގެން ފުލް ޓައިމް ވަޒީފާއެއްގެ ގޮތަށް މާލޭގައި ދިރިއުޅެވިދާނެ ބާއޭ އަޅުގަނޑު ހިތަށް އަރަނީ. މި ސުވާލު އަނެއްކާވެސް ކުރިމަތި ކުރީ. ދެން ތި ވިދާޅުވި އެއްޗަކަށް ދެކޮޅު ހަދާކަށެއް ނޫން. އެހެންނަމަވެސް އިންސާނަކަށް ވީތީ އޭނަގެ މިނިވަން ބޭސިކް ރިކުއަރމެންޓުތަކެއް ހުރޭ ފުލްފިލްކުރަންޖެހޭ. އެހެންވީމާ މިހެން މި ދެންނެވީ މިއަދު އޮފީހެއްގެ ޕިޔޯނަކަށް ވެސް، މަސައްކަތު މީހަކަށް ވެސް ލިބޭ ކަންނޭނގެ ބައެއް އޮފީސްތަކުގައި، ހިއުމަން ރައިޓްސް ކޮމިޝަން ކަހަލަ ތަންތާނގައި އެބަ އުޅޭ 8000، 7000 ރުފިޔާ އެބަ ލިބޭ ޕިޔޯނަކަށް އެތާ މަސައްކަތްކުރަން އުޅޭ އިނގޭތޯ. އެހެންވީމާ، ތި ބޭފުޅުން ހަވާލު މި ވަނީ ޓްރައިބިއުނަލްގެ މެންބަރަކަށް ހުންނަވާ ބޭފުޅަކު މި އަދާކުރަންޖެހޭނީ ވަރަށް ޒިންމާދާރު ވަރަށް އިންސާފުވެރިކަމާ އެކު ނިންމަން ޖެހޭ ނިންމުމެއް. އެ ދައުލަތަށް ރެވެނިއު ހޯދުމުގެ ގޮތުން ޢާއްމު ރައްޔިތުންގެ ތެރެއިން އެ މީހަކު ހުށަހަޅާ ޕޭޕަރުތަކުގައި ހުންނަ އެއްޗެހިތައް އެ ރިވިއުކޮށް ބެލުމަށްފަހު އެއަށް އިންސާފުވެރި ޖަޖުމަންޓެއް ގެނެސްދިނުން. އެހެންވީމާ، އެކަން ކުރެއްވުމުގައި އަޅުގަނޑު މި ދެންނެވީ އެއްވެސް ކަހަލަ އަޅުގަނޑުމެން މިހާރު މި އަޑު އަހަމުންދާ އަދި ކުރީގައި ވެސް އަޑު އިވެމުންދާ ކޮރަޕްޝަނާއި ރިޝްވަތުގެ ކަންތައްތަކުން ސަލާމަތްވެ ހުރެ ވަކި މީހަކު އަންގާ ގޮތަކަށް ބޯނުލަނބާ، ޤާނޫނާއި ޤާނޫނުގެ ހުދޫދުގެ ތެރެއިން ހެދިފައިވާ ގަވާއިދުތަކުގެ ތެރެއިން ބައްލަވައިގެން ކަންތައްތައް ނިންމަވަން ތިއްބެވި ބޭފުޅުން ހަމަ ވަރަށް ފުލްޓައިމްކޮށް މަސައްކަތްކުރަން ޖެހޭނެ ތަނެއް ކަމަށް އަޅުގަނޑަށް ވިސްނެނީ. އަޅުގަނޑަށް ޤަބޫލުކުރާ ގޮތުގައި ހަމަ ފުދޭވަރެއްގެ މައްސަލަތައް އަންނާނެ. އެހެންކަމަށް ވަންޏާ މި ދެންނެވީ ހަމަ ރަނގަޅުތޯއޭ އަޅުގަނޑަށް ވެސް ރަނގަޅޭ ހަމަ ވީހާ ކުޑަ ޚަރަދަކުން ކަންތައް ކުރެވޭނެ ގޮތް ވެގެން ދިއުން. އެހެންނަމަވެސް އެއާ ދޭތެރޭގައި ވަކި އެއްޗެއް ވިދާޅުވެވުނީމާ އޭގައި ހިފެހެއްޓުމުގެ އުސޫލުގައި ނުހިފަހައްޓަވާށޭ އަޅުގަނޑު ދަންނަވާލާނަން. ދެން އެހެން މި ދެންނެވީ މިހާރު މުސާރަ ކަނޑައެޅުން މި އޮތީ ޑިރެކްޓަރުންގެ ބޯޑުގައި ތިއްބަވާ ބޭފުޅުންނަށާއި އަދި މުޅި ޕެނަލްގެ ބޭފުޅުންނަށް ވެސް މި ދެންނެވި ޓްރައިބިއުނަލްގެ ބޭފުޅުންނަށް ވެސް މުސާރަ ކަނޑައެޅުން މި އޮތީ ރައްޔިތުންގެ މަޖިލީހަށް. މަޖިލީހުން، މިނިސްޓަރ އޮފް ފިނޭންސްގެ ލަފާފުޅާ އެއް ގޮތް ވާ ގޮތުގެ މަތިން އަޅުގަނޑުމެން މި މަޖިލީހުން މުސާރަ ވެސް ކަނޑައަޅަން މި އޮތީ އިނގޭތޯ. އެހެންވީމާ، އަޅުގަނޑު ހިތަށް އެރީ ހަމަ ދަންނަވާލާނަމޭ ކިހިނެއްތޯ އެ މަޢުލޫމާތަށްޓަކައި އެ އިންފޮމޭޝަން އެ ދުވަސް އަންނައިރު މިކަން ކުރަންޖެހޭނެތީ. މާދުރެއްގަ އެއް ނޫން އެކަން އޮންނާނީކީ ހަމަގައިމު ވެސް. ޝުކުރިއްޔާ. 

މުޙައްމަދު ނަޖީބު ވާހަކަދެއްކެވުން:

އަޅުގަނޑު ދަންނަވާނީ ރިޝްވަތާއި ކޮރަަޕްޝަން ހިފުން މި އޮންނަނީކީ ހަމައެކަނި މުސާރަ ކުޑަވެގެން މުސާރަ ބޮޑުވެގެނެއް ނޫނޭ. އެ މީހާގެ އަޤީދާ ބަލިކަށީއޭ. އަޅުގަނޑު މި ތަނަށް ކުރިމަތިލީ އެތައް ވަޒީފާތަކެއް އަދާކުރާކަށް ނޫން. ހަމަ އޭރަކު ވަޒީފާ އަދާ ކުރާ ތަނެއްގައި ވަޒީފާ އަދާކުރަން. އަޅުގަނޑު ފާއިތުވި ތާނގައި ވެސް 18 އަހަރު ވަންދެން ސަރުކާރުގައި އުޅުނުއިރު ދުވަހަކު ވެސް ދެ ތަނުގައި ވަޒީފާ އަދައެއް ނުކުރަން. ތެދުވެރިކަމާއި އަމާނާތްތެރިކަމާ އެކު އެދޭ މުސާރައަކަށް ކެތްކޮށްގެން އަޅުގަނޑަށް ވަޒީފާ އަދާކުރެވޭނެތީ، އެކަން ކުރެވޭނެތީ އަޅުގަނޑު ކުރިމަތިލީ. އަޅުގަނޑު ޤަބޫލުކުރާ ގޮތުގައި ޓެން ތައުންޒަން އަށް ވުރެ ބޮޑު މުސާރަ އެއް ދޭކަށެއް ނުޖެހޭނެ. އެކަން ކުރެވޭނެ އެ ވަރުން.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ޓެކްސް ޓްރައިބިއުނަލަށް ކުރިމަތިލުމަށް ނިންމެވި ގޮތް ކިޔާލަދެއްވަފާނަންތޯ.

މުޙައްމަދު ނަޖީބު ވާހަކަދެއްކެވުން:

މި ކަމަކީ ވަރަށް މުހިއްމުކަން ބޮޑުކަމެއްކަން ވެސް އެބަ އިނގޭ. ކުރަން އުފުލަންޖެހޭ ވާޖިބަކީ ޒިންމާއަކީ ވަރަށް މުހިއްމު ވަރަށް ބޮޑު ޒިންމާދާރު މަޤާމެއްކަން ވެސް އެބަ އިނގޭ. އެހެންނަމަވެސް މި ކަމާ މި ޤައިމުގެ ހާލަތާ އަޅާބަލާއިރު ތެދުވެރިކަމާއ،ި ވަފާތެރިކަމާ އެކު އަޅުގަނޑަށް ކުރެވޭނެކަމަށް ޔަޤީންވާތީ. އެއީ އަޅުގަނޑު ޤާޟީކަމާއި ޤާނޫނީ ވަކީލުކަމާއި އެތައް ކަމެއް ކޮށްފިން. އަޅުގަނޑާއި ދިމާއަށް މިހިނޭ ކިޔާފައި އިނގިލި ދިއްކޮށްލެވޭނެ އެއްވެސް ކަމެއް ނުހުންނާނެ. އެހެންވީމާ، އެކަން ތެދުވެރިކަމާ އެކު ކޮށްދިނުމަށް އަޅުގަނޑު ވެސް ގަޔާވެގެން ކުރާ ހިތުން. 

ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:

ޓްރައިބިއުނަލަށް ހުށަހެޅޭނެ ކަމަށް ނަޖީބު ޤަބޫލުފުޅު ކުރައްވަނީ ކޮންކަހަލަ މަސައްކަތްތަކެއްތޯ. އަނެއްކާ އެ ތާނގެ މަސައްކަތް ގެންދަވަން ޖެހޭނީ ކޮންގޮތަކަށް ކަމަށްތޯ ފެންނަނީ. 

މުޙައްމަދު ނަޖީބު ވާހަކަދެއްކެވުން:

އަޅުގަނޑު ޤަބޫލުކުރަން މި ޤައުމުގައި ކަންތައް މިހުރި ގޮތުން އެ ތަނަށް ހުރިހާ ވައްތަރެއްގެ މައްސަލަ ވެސް ހުށަހެޅޭނެ. އެއީ ކޮންމެ ކަހަލަ ކަމެއް ކުރާ ތަނަކަށް ވިޔަސް. އެހެނަސް މައިގަނޑު ގޮތެއްގައި ޓެކްސް ނެގުމާ ބެހޭ ކަންކަން. ޤާނޫނީ ކަންތަކާއި އިދާރީ ކަންތައް ހުންނާނެ. އޭގެތެރެއިން ފައިސާނެގުމާއި ދިރާސާކުރުމާ އެކަހަލަ ކަންތައް އޮންނާނީ. ބޮޑުކަންތަކެއްގެ ތެރޭގައި ބޮޑު މައްސަލަ ގަނޑެއްގެ ތެރެއަށް ވަދެވޭނެ ކަމަށް އަޅުގަނޑު ޤަބޫލުކޮށްގެން އެކަން ކުރެވޭނެތީވެ ހަމަ ތަފާތު ކަންތައް އަންނާނެކަން އެނގި ހުރެ ކުރިމަތިލީ އަޅުގަނޑު. 

މަރަދޫ ދާއިރާގެ މެންބަރު ޙަސަން ޢާދިލް ވާހަކަދެއްކެވުން:

އަޅުގަނޑު ދަންނަވާލަން ބޭނުންވީ 12 މޭގައި މިތަނަށް ހުށަހަޅުއްވާފައި ބިލު ބައްލަވާލާނެ ވަގުތެއް ލިބިވަޑައިނުގެންނެވީމާ، މިކަމަށް ހުރި ޝައުޤުވެރިކަން ވަރަށް ކުޑައޭ އަޅުގަނޑަށް ފެންނަ ގޮތުގައި. ދެން މި ޓްރައިބިއުނަލަށް އަޅުގަނޑުމެން ހޮވައިފިކަމުގައި ވަނީ ނަމަ މިކަމުގެ ޝައުޤުވެރިކަން އިތުރު ކުރައްވަން ކޮންކަމެއްތޯ ކުރައްވާނީ. މި ކަމާ ބެހޭ ގޮތުން އެއްވެސް ކަހަލަ މަޢުލޫމާތެއް ލިބިވަޑައިގެންފައި ވޭތޯ ޓެކްސްއާ ބެހޭ ގޮތުން. ޝުކުރިއްޔާ.

މުޙައްމަދު ނަޖީބު ވާހަކަދެއްކެވުން:

12 މޭ ގައި ހުށަހެޅުމަށްފަހު މި ކަހަލަ ކަންތައްތަކަކީ ގިނަ ފަހަރު މި ޤައުމުގެ ކަންތައް މި އޮންނަ ގޮތުން މިތަނަށް އަންނައިރު ގިނަ ފަހަރަށް އޮންނަނީ ނިމިފަ. ގަވާއިދުގައި އޮންނަ ގޮތުން އިޢުލާނުކުރަންޖެހޭތީ އިޢުލާނުކުރެވެނީ. ބަޔަކު ގެނެސް އިންޓަރވިއު ކުރެވޭ ގޮތަށް ގިނަ ކަންތައް، މި ކަމެކޭ ނޫން މި ދެންނެވީ. ގިނަ ކަންތައް އޮންނަނީ. އެހެންވީމާ، ހަމަ ސިޓީ އެއް ލާފައި ދެން އެކަމަކާ ދިރާސާކޮށް ހޯދާ، ބަލާ ކަންކަންކުރުމަކީ އެ ކުރާ ފަރާތަކަށް ވެސް ވަރަށް ބޮޑު ގެއްލުންތަކަކާއި ވަގުތުތަކެއް ގެއްލުން މި ވަނީ. އެހެންވީމާ، އަޅުގަނޑުމެން ބަލާ ހޯދިފަ އެއް ނެތް. އެހެނަސް މި ކަމުގައި އަޅުގަނޑަށް ހަމަޖެހިއްޖިއްޔާ އަޅުގަނޑު ބަލާ ދިރާސާކޮށް ހޯދުމާއި މި ކަމާ ބެހޭ ގޮތުން ކުރަންޖެހޭ އެންމެހައި ކަންތައް ތެދުވެރިކަމާ އެކު ކުރިއަށް އޮތް ތާނގައި ކުރާނަން. 

ރިޔާސަތުން ވާހަކަދެއްކެވުން:
ނަޖީބު ދަންނަވާލަން ބޭނުންވަނީ މިހާރު ރަނގަޅު އެކަމަކު ދެން މީގައި ދެންމެ އަކު ޢާދިލު އެ ކުރެއްވިހެން ދަންނަވާލަން ބޭނުންވަނީ ކޮންމެއަކަސް ރައީސުލްޖުމްހޫރިއްޔާ ނަންފުޅުތައް ނަޖީބުގެ މިކޮޅަށް ފޮނުއްވިކަން އެނގިވަޑައިގެންފަތޯ އޮތީ. 

މުޙައްމަދު ނަޖީބު ވާހަކަދެއްކެވުން:

އަޅުގަނޑަށް މިހާތަނަށް އެނގިފަ އެއް ނެތް. ރޭގައި 11 ގަޑި ކޮންމެވެސް އެއްޗެއްގައޭ ހަނދާންވަނީ އަޅުގަނޑަށް ފޯނު ކޯލް ލިބުނީމާ ވެސް އަޅުގަނޑު ޤަބޫލުކޮށްގެން މި ހުރީ ޢާއްމުކޮށް މިކުރާ އިންޓަރވިއުކުރަން އަޅުގަނޑަށް ވެސް ކިއީ އޭ. ރައީސް އޮފީހުން ނުވަތަ އެހެން ތާކުން ވެސް ރައީސުލްޖުމްހޫރިއްޔާ ކަމަށް ވިޔަސް، ނަން ފޮނުވައިގެނެއް ނޫނޭ މި އުޅެނީކީ. ޢާއްމުކޮށް ކިޔާ އިންޓަރވިއު އަކަށް މި ކޮޅުގައި އޮންނަ އުސޫލަކުން އިންޓަރވިއު އަށް ކިޔާލީއޭ. އެއީ މިހާތަނަށް އަޅުގަނޑުމެންނަށް މި ތާ، މި ޤައުމުގައި ކުރެވިފައި ހުރި ތަޖުރިބާއާ އަޅާބަލާއިރު އަޅުގަނޑަށް ކުރެވުނު އިހުސާސެއް. އެއްގޮތަކަށްވެސް އަޅުގަނޑަށް އެނގިފަ އެއް ނެތް އެ ކަމެއް. 

ރިޔާސަތުން ވާހަކަދެއްކެވުން:
ވަރަށް ބޮޑަށް ޝުކުރިއްޔާ އިނގޭތޯ. ދެން ރައީސް އޮފީހުން ނަންފުޅުތައް މިކޮޅަށް މަޖިލީހަށް ފޮނުއްވިކަން އެނގިވަޑަގެންފަ އެއް ނެތް ދެއްތޯ. 

މުޙައްމަދު ނަޖީބު ވާހަކަދެއްކެވުން:

އަޅުގަނޑަކީ އެހެން ވަކި ބަޔަކާއި ވަކި ޕާޓީއަކާ ގުޅުން އޮންނަ މީހަކަށް ނުވާތީވެ އަޅުގަނޑަށް އެއްގޮތަކަށްވެސް އެއްވެސް ފަރާތަކުން އެނގިފަ އެއް ނެތް. ރޭ 11 ގަޑި ކޮންމެވެސް އެއްޗެއްގައި ލިބުނު ފޯނުކޯލަކުން އަޅުގަނޑަށް އެނގުނީ މިކޮޅުގައި އިންޓަރވިއު ވެސް އޮތްކަން. އަޅުގަނޑު ބަލައިގެން މި ހުންނަނީ އެކަން ނިމިއްޖެ ކަމަށް. ދެން އަޅުގަނޑަކީ ވެސް މާ ކަންތައް ބަލާ ދިރާސާކޮށް ހޯދި މީހަކަށް ވެސް ނުވާތީ ކަންނޭނގެ އަޅުގަނޑަށް މިކަން ހަމަޖެހުނުކަން ނޫންކަން އެނގިފަ އެއް ނެތް. އެހެންވީމާ، އަޅުގަނޑު ބަލައިގެން މި ހުންނަނީ މާގ ިނަ ޒަމާންވެގެން ދިޔައީމަ މިކަން މިހާރު ހަމަޖެހޭ ގޮތަކަށް ނިމިފައޭ އޮންނާނީ. ދެން ދޭތެރެދޭތެރެއިން އަޅުގަނޑު ވެސް ރާއްޖެ އިން ބޭރުން ރަށުން ބޭރުގައި އުޅޭއިރު ވެސް ޓީވީން ނުވަތަ ރޭޑިޔޯ އިން ކިޔާ ޚަބަރު ވެސް ނީވި ހިނގައިދާނެ. އެހެންވީމާ، އެގޮތަށް އަޅުގަނޑު ނިންމައިގެން މި ހުންނަނީ. އެހެން ހުއްޓާ ރޭގައި ފޯން ކޯލަކުން މި އެނގުނީ އަދި ނުނިމޭކަން. 

ރިޔާސަތުން ވާހަކަދެއްކެވުން:
އެއްވެސް ކަހަލަ މިހާރު ކޮން ވަޒީފާއެއްގައިތޯ ތި އުޅުއްވަނީ. ވަޒީފާއެއްގައިތޯ.

މުޙައްމަދު ނަޖީބު ވާހަކަދެއްކެވުން:

އަޅުގަނޑު މިހާރު މި އުޅެނީ އަމިއްލަ ލޯ ފާމެއް ހަދައިގެން ޤާނޫނީ ވަކީލަކަށް މަސައްކަތްކުރަނީ.

ރިޔާސަތުން ވާހަކަދެއްކެވުން:
ޝުކުރިއްޔާ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

ނަޖީބު، އަޅުގަނޑު ދެންމެ ދެއްކެވި ވާހަކަ އިން އުފެދޭ ސުވާލަކީ މިހާރު އެޕްލިކޭޝަން ހުށަހެޅުއްވިން ދެއްތޯ ރައީސް އޮފީހަށް. ހުށަހަޅުއްވާފައި ދެން މި ފާއިތުވި މުއްދަތުގެ ތެރޭގައި ޝައުޤުވެރިކަން ހުންނެވި ނަމަ ބެއްލެވީސް ހެން އަޅުގަނޑަށް ހީވަނީ. ކީއްވެގެންތޯ ނުބެއްލެވީ ކަންތައް ދާ ގޮތް. އެއީ ވަކިގޮތެއް ކަނޑަ ނާޅަނީސް އެޕްލިކޭޝަން ރައީސް އޮފީހަށް ފޮނުވާފައި، އަދި މި ހިސާބުން ތި ވިދާޅުވީ ކުއްލިއަކަށޭ ތިމަންނަ އަށް އެނގުނީ ނޯޓިސް. އެހެންވީމާ، ޓެކްސް ޓްރައިބިއުނަލެއް ކަނޑައެޅޭ އިރުގައި މި ކޮމެޓީން މި ކަންތައްތައް ޓެކްސްއާ ބެހޭ ކަންތައްތައް ދާއިރު ކީއްވެގެންތޯއޭ ޝައުޤުވެރިކަން ނެތީތޯއޭ. އެ ކީއްވެގެންތޯއޭ ނުބެއްލެވީ. މިހާރު މީގައި އަޅުގަނޑުމެން މާކުސް ދޭއިރު މި އުޅެނީ ލީޑަރޝިޕް އެންޑު ވިޝަން. އެހެންވީމާ، ކަމެއް ކުރަން ކަނޑައަޅުއްވާއިރުގައި، ކުރިމަތިލައްވާއިރުގައި އުއްމީދަކަށް ދެއްތޯ މަޤުޞަދެއް ހާސިލުކުރުމަށްޓަކައި ދެއްތޯ ކުރައްވަނީ. ހަމަ ލައްވާފައި ދެން އަޅާނުލާ ހުރީމަ އޭގެން ދޭހަވާ ގޮތަކީ ފަރުވާކުޑަކުރީއޭ. ޤަބޫލުކުރައްވަންތޯ އެ ކަންތައް. 

މުޙައްމަދު ނަޖީބު ވާހަކަދެއްކެވުން:

ނޫން. އަޅުގަނޑު އެ ގޮތަށް ފަރުވާކުޑަކުރީ ކަމަކަށް ޤަބޫލެއް ނުކުރަން. ވާ ގޮތަކީ މިކަހަލަ ކަމަކަށް އެތައް ސަތޭކަ ބަޔަކު އިޢުލާނުކޮށްފިއްޔާ ކުރިމަތިލާނެ. ކުރިމަތިލާން ވެސް ޖެހޭނެ. އެއީ ޤައުމުގައި މި ވަގުތު ވަޒީފާ ނެތް މީހުންނާ އަޅާބަލާއިރު ވަޒީފާތައް މަދުވެގެން މި އުޅެނީ. އެހެންްވީމާ ތަންކޮޅެއް މޭ މަހު ކުރިމަތިލާފައި އޮތް އެއްޗަކަށް ވާތީ މިހާ ގިނަ ދުވަސް ވާއިރު އަޅުގަނޑު ވެސް ކޯޓުތަކާ، އެތަންމިތާ ތި ބޭފުޅުންނެކޭ އެއްގޮތަށް ނޫންނަމަވެސް ހަމަ ހަލަބޮލިކޮށް ވަރަށް މަސައްކަތުގައި އުޅޭ ބަޔަކަށް ވާތީ، އަޅުގަނޑު ބަލައިގެން މި ހުރީ ނިމިފައި ކަމަށް އޮންނާނީ. ދެން އަޅުގަނޑު އިތުރަށް އެކަން ބަލާ، ހޯދާ ޝަކުވާކުރާ މީހަކަށް ނުވާތީ، އަޅުގަނޑު އިތުރަކަށް ބަލާފަ އެއް ނެތް، ޝައުޤުވެރިކަން ކުޑައީކީ ނޫން. އެއީ އަޅުގަނޑު އަޅާނުލާ ހުރި ކަމަކީ.
ރިޔާސަތުން ވާހަކަދެއްކެވުން:
އަޅުގަނޑަށް ކުރީގައި ދަންނަވާލެވިއްޖެތޯ ނަޖީބު އަޅުގަނޑުމެން މާކުސްދޭނެ ގޮތުގެ ޓޭބަލް. ކެޕޭސިޓީ، ހާސިލުކޮށްފައިވާ ތަޢުލީމާއި މަޤާމާ ހުރި ގުޅުން 35 މާކުސް، ލީޑަރޝިޕް އެންޑު ވިޝަން 25 މާކުސް، އެކްސްޕީރިއަންސް 20 މާކުސް، އިންޓެގްރިޓީ 20 މާކުސް އިނގޭތޯ. މިއަށް ބަލައިގެން އަޅުގަނޑުމެން މާކުސް ދީފައި %75 ލިބޭ ބޭފުޅުން، އެހެންވީމާ، މި ކޮމެޓީން ފާސްވިކަމަށް ބަލަން ނިންމާފައި މި ވަނީ. ދެން %75 ނުލިބޭ ބޭފުޅުން ވެސް އެ ލިސްޓުގައި އޮންނާނެ. އެހެންނަމަވެސް އެ ބޭފުޅުންނަށް ލިބިފައި އޮތް މާކުސްއާ އެއް ގޮތަށް ޓްރައިބިއުނަލަށް މި ހޮވަނީ އަޅުގަނޑުމެން 7 ބޭފުޅުންތޯ. 5 ބޭފުޅުންތޯ. 7 ދެއްތޯ. 5 އާދެ، 5 ބޭފުޅުން. އާދެ، ކޮންމެއަކަސް އަޅުގަނޑު އެ ވާހަކަ ދަންނަވާ ނުލެވޭ ކަމަށް ހީކޮށް އަޅުގަނޑު މި ދަންނަވާލީ. ދެން އަޅުގަނޑު ހީވަނީ މިހާރު އިތުރު އެހެން ބޭފުޅަކު ސުވާލެއް ކުރައްވަން އެބަ އޮތްތޯ. ނެތް ކަމަށް ވަންޏާ ނިންމާލަމާތޯ. ބޭނުންފުޅުތޯ.

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
އަޅުގަނޑު ސުވާލެއް އެބަ އޮތް. މިހާރު ނަޖީބު މިއަށް ކުރިމަތިލެއްވި އިރުގައި ވަރަށް ގިނަ ގޮންޖެހުންތަކެއް އެބަހުރި އަޅުގަނޑުމެންނާ ދިމާވާނެ އިނގޭތޯ. އެއީ އަޅުގަނޑުމެންގެ ޒިންމާ އެއް މި ކޮމެޓީން ރަނގަޅު ބޭފުޅުން އެ ކޮޅަށް ޢައްޔަންކުރުން، ފޮނުވުން ނަންތައް. މާކުސް ދިނުމުގައި ވެސް ބަލަންޖެހޭ. އެއީ ރާއްޖޭގައި މިހާތަނަކަށް އެއްވެސް ކޯޓަކުން ނެތް، ޚާއްޞަކޮށް ރިސޯޓުތަކުގެ މައްސަލައިގައި އެ ބޭފުޅުން ރިސޯޓުތަކުގައި ވަރަށް ވަރުގަދަ ލޯޔަރުން ގެއްގުޅުއްވާ. ކުންފުނިތަކުގައާ އެއްޗެހީގައި ވެސް. އެ ދިމާވާ ޤާނޫނީ މައްސަލަތަކުގައި ސަރުކާރުން ދަޢުވާކުރީމާ، ދައުލަތުން ދަޢުވާކުރީމާ އެ ލޯޔަރުންގެ ކުޅަދާނަކަމުން އެބަ ތިބި ދައްކަންޖެހޭ އެއްޗެހި އަސްލު ޙަޤީޤަތުގައި ނުދެއްކި، ވަރަށް ގިނަ ކަންތައްތަކުން ރެކެވިފަ. އެހެންވީމާ، ޓެކްސް ޓަރައިބިއުނަލެއް އަޅުގަނޑުމެން މި ކަނޑައަޅަނީ ދިވެހިރާއްޖޭގެ މިހާރު ނެގެމުންދާ މުދަލާއި ޚިދުމަތުންނާ އަދި އެހެނިހެން ކަންތައްތަކުން ރައްޔިތުންނަށް އެ ލިބިދޭންޖެހޭ އެ މީހުންގެ ޙައްޤުތައް ހޯދައިދިނުމަށްޓަކައި. އެހެންވީމާ، އެ ޙައްޤުތައް ހޯދަދިނުމަށްޓަކައި ވަކާލާތުކުރުމުގެ ފެންވަރު ހުންނާނެތޯއޭ. ޤަބޫލުކުރައްވަންތޯއޭ އެ ވަރުގެ ޤާބިލުކަން ތި ބޭފުޅުންގެ ހުންނާނެ ކަމަށް. އެއީ ޓްރައިބިއުނަލުގައި ތިބޭ މީހުންނަށް އަދި ބޭރުގެ ޤާނޫނުތަކާއި އަދި ކޮންޓްރެކްޗުއަލް ޤާނޫނުތަކެއް ވެސް ނެތުމާ އެއްކޮށް އަދި އެ ޓްރީޓީތައް ވެސް ނެތުމާ އެއްކޮށް މި ޖެހޭ ކަންތައްތަކުގައި ބޭރަށް ގޮސް ބޭރު އަދި ކޯޓުތަކުގައި ވަކާލާތުކުރަން ޖެހުނަސް އެ ޓްެރައިބިއުނަލް ތި ބޭފުޅުންނަށް އެވަރުގެ ކަމެއްގެ ތެރޭގައި އެ ޤާބިލުކަން ހުންނާނެ ކަމަށް ޤަބޫލު ކުރައްވަންތޯއޭ. 

މުޙައްމަދު ނަޖީބު ވާހަކަދެއްކެވުން:
އަޅުގަނޑު ޤަބޫލުކުރަން. 

ރިޔާސަތުން ވާހަކަދެއްކެވުން:
އެހެންވީމާ ދެން އަޅުގަނޑުމެން އިތުރު ބޭފުޅަކު އެއްޗެއް ދަންނަވާލަން އެބަ އޮތްތޯ. ނެތިއްޔާ އަޅުގަނޑު ނަޖީބަށް ދަންނަވަން އަޅުގަނޑުމެން އިރާދަކުރެއްވިއްޔާ ކުރެއްވި އިންޓަރވިއު އަށް ފުރިހަމައަށް ޖަވާބުދެއްވައިފި. އަޅުގަނޑުމެން މިހާ ހިސާބުން ނަޖީބާ އެކު ކުރި އިންޓަރވިއު ނިންމާލާފައި ކުރިއަށް ޖެހިލާނަން. އަޅުގަނޑުމެން ވަރަށް ޔަޤީންކަމާ އެކު ތިދެއްވި ޖަވާބުތައް އަޅުގަނޑުމެން ހުރިހާ ޢިއްޒަތްތެރި މެންބަރުން ވެސް ބައްލަވާފައި، އެ ބޭފުޅުން މާކުސްދެއްވާ، ޝީޓުތައް ތައްޔާރުކުރައްވާނެ. އާދެ، ވަރަށް ބޮޑަށް ޝުކުރިއްޔާ އިނގޭތޯ ވަޑައިގެން ދެއްވީތީ.

މުޙައްމަދު ނަޖީބު ވާހަކަދެއްކެވުން:
އަޅުގަނޑު ވެސް ދެއްވި ފުރުޞަތަށް ޝުކުރުވެރިވަން.

ރިޔާސަތުން ވާހަކަދެއްކެވުން:

`. ޒުހައިރު. މަރުޙަބާ އިނގޭތޯ ވަޑައިގެން ދެއްވީތީ. މިކުރަނީ މޯލްޑިވްސް އިންލެންޑު ރެވެނިއު އޮތޯރިޓީގެ ޓްރައިބިއުނަލަށް މެންބަރުން ހޮވުމަށް. ޒުހައިރުގެ ނަންފުޅު ވެސް ރައީސުލްޖުމްހޫރިއްޔާ ފޮނުއްވާފައި ވާތީ މަޖިލީހުގެ އިޤުތިޞާދީ ކޮމެޓީން އިންޓަރވިއުކުރުމުގެ ކަންތައް މިގެންދަނީ ކުރިއަށް. އިޤުތިޞާދީ ކޮމެޓީން ކުރިއަށް މިގެންދާ އިންޓަރވިއުގައި ތި ބޭފުޅުންނަށް މާކުސް ދޭން ހަމަޖައްސާފައި ވަނީ ކެޕޭސިޓީ އާއި ހާސިލުކޮށްފައި ވާ ތަޢުލީމާއި މަޤާމާ ހުރި ގުޅުން 35 މާކުސް، ލީޑަަރޝިޕް އެންޑު ވިޝަން 25 މާކުސް، އެކްސްޕީރިއަންސް 20 މާކުސް، އިންޓެގްރިޓީ 20 މާކުސް. މިއަށް ބައްލަވައިގެން %75 މާކުސް ހޯއްދަވާ ބޭފުޅުން މި ކޮމެޓީން ފާސްވިކަމަށް ބަލަނީ އިނގޭތޯ. ދެން އެކަމަކު ހުރިހާ ބޭފުޅުންގެ ނަންފުޅުތައް ވެސް ދާނެ މަޖިލީހުގެ ފްލޯ އަށް. އެހެންނަމަވެސް 5 ބޭފުޅުން ހޮވުމަށް ރައީސުލްޖުމްހޫރިއްޔާ އެބަ އޮތް 13 ނަންފުޅު ފޮނުވާފައި. އެހެންވީމާ، އެ 13 ނަމުގެ ތެރެއިން މިހާރު ދެ ނަންފުޅެއް މި ވަނީ ކެންސަލްވެފައި. ގެންދަވާފައި. ދެން އެ ނޫން ބޭފުޅުން ތިބީ އަންނަ ގޮތަށް. ދެން އެހެންވީމާ، އެކަމަކު ފަސް ބޭފުޅަކު މަޖިލީހުން ހޮވެންދެން ވޯޓަށް އަހަމުން ގެންދާނެ. އެ ފަސް ބޭފުޅުން ހޮވުނީމާ އެ ހިސާބުން ނިންމާލާނީ. ދެން އެހެންވީމާ، އަޅުގަނޑު ފުރަތަމަ ދަންނަވާލާނަން ޤާނޫނުގެ 41 ވަނަ މާއްދާގައި ވާ ގޮތުން ޓްރައިބިއުނަލްގެ މެންބަރެއްގެ ގައިގައި ހުންނަންވާ ޝަރުތުތައް ފުރިހަމަވާ ކަމަށް އިޤުރާރު ވަޑައިގެންފައި އޭގެފަހުން އަޅުގަނޑުމެން ސުވާލު ދަންނަވާލާނީ. އިންޓަރވިއު އަސްލު ފަށައިގަންނާނީ. އެހެންވީމާ، އެ ގޮތުން ޒުހައިރު ކުރިއަށް ގެންގޮސްދެއްވާ. ތި އޮތީ ޤާނޫނުގެ ކޮޕީ އެއް. 41 ވަނަ މާއްދާގައި އެ ބުނާ ޓްރައިބިއުނަލްގެ ބޭފުޅެއްގެ ގައިގައި ހުންނަންވާ ޝަރުތުތައް ފުރިހަމަވާ ކަމަށް އިޤުރާރުވެވަޑައިގަންނަވާ. 

ޢަބްދުﷲ ޒުހައިރު ވާހަކަދެއްކެވުން:
އަޅުގަނޑު ޢަބްދުﷲ ޒުހައިރު، ތިނަދޫ. ވިދާޅުވި ޝަރުތުތަކުގެ ތެރޭގައި އަޅުގަނޑަކީ މުސްލިމެއް، ދިވެހިރައްޔިތެއް. ބުއްދި އިރާދަކުރެއްވީތީ ސަލާމަތުން އެބަހުރި. އުމުރުން 18 އަހަރަށް ވުރެ މަތިވެއްޖެ. ދެން އަސްލު ނަންބަރުގައި މިއޮތީ މާލީ ޓެކްސް. ވިޔަފާރި އާއި އިޤުތިޞާދު ނުވަތަ ޤާނޫނީ ދާއިރާ އިން ތަޖުރިބާ ލިބިފައިވާ އަދި. އާދެ، މިދެންނެވި ފަސް ވަނަ ނަންބަރުގައިވާ ތަޖުރިބާ ލިބިފައި ވާ މީހެއް އަޅުގަނޑަކީ. ވަރަށް ޒަމާނުއްސުރެ ގާތްގަނޑަކަށް އޮނަތިރީސް ވަރަކަށް އަހަރު ވެދާނެ އަޅުގަނޑު ޤާނޫނީ ގޮތުން މަސައްކަތްކުރާތާ. އެއީ ޤާޟީކަމާއި ޤާނޫނީ ވަކީލުކަމާ. އަދި މި ނޫން ވެސް ތަޙުޤީޤުކުރުމުގެ ދާއިރާގައި ވެސް މަސައްކަތްކޮށްފައި ވާ މީހެއް އަޅުގަނޑަކީ. އަދި އޭގެއިތުރަށް ދަންނަވާލަން ބޭނުންވާ އެއް ވާހަކަ އަކީ ހިއުމަން ރައިޓްސް ޖަމުޢިއްޔާގެ ފަރާތުން ސިލޯނުގައި އޮތް، ރާއްޖޭގައި ބޭއްވި އެ ޖަމުޢިއްޔާގެ ޖަލްސާއެއްގައި އަޅުގަނޑު ބައިވެރިވެ، އެ ކަމުން ވެސް އަޅުގަނޑު ތަޖުރިބާ ހާސިލުކޮށްފައި ވާނެ. އެހެންވީމާ، މިދެންނެވި ތަޖުރިބާ އަޅުގަނޑު ކިބައިގައި ހުރި ވާހަކަ ދަންނަވަން އަޅުގަނޑު. ދެން 5 ވަނަ މާއްްދާގައި ވިދާޅުވާ މަޢުލޫމާތު އަޅުގަނޑު ކިބައިގައި ހުރީތީ އެ ވާހަކަ ވެސް ދަންނަވާލިން. އިސްލާމްދީން ހައްދެއްގައި އަޅުގަނޑު ބެދިފަ އެއް ނޯންނާނެ. އަދި ހަމަ އެހެންމެ އިފްލާސްކުރެވިފައި ވާ މީހެއް ކަމުގައި ވެސް އަޅުގަނޑު ނުވޭ. ރިޝްވަތުގެ ކަމެއްގައި އަޅުގަނޑު ބެދިފައި އެކަހަލަ މަޢުލޫމާތެއް ނުވަތަ އެކަހަލަ އެއްވެސް ކަމެއް އަޅުގަނޑުގެ ކިބައިގައި ވެފައެއް އަދި ތުހުމަތެއް ވެސް ވެފަ އެއް ވެސް ނެތް. ދެން ދިވެހިރާއްޖޭގެ ޖުމްހޫރިއްޔާގެ ޤާނޫނުއަސާސީގެ ދަށުން ނުވަތަ ޤާނޫނެއްގެ ދަށުން އިންތިޚާބުކުރެވޭ މަޤާމެއް ފުރަމުން ދާ މީހެއް ވެސް ނޫން. ތަންކޮޅެއް ކުރީގައި ޕާޓީއެއްގައި އުޅުނުކަމުގައި ވީ ނަމަވެސް ވަރަށް ފަހުން އަޅުގަނޑު ވަނީ އެ ޕާޓީން ވެސް ވަކިވެފަ. ދެން މިހާރު މި އުޅެނީ ސަރުކާރުގެ ނުވަތަ އަމިއްލަ އެއްވެސް ކުންފުންޏެއްގެ ހިންގުމުގައި އިސްކޮށް ހަރަކާތްތެރިވާ މީހެއް ވެސް ނޫން. މިކަހަލަ އެއްވެސް ކަމެއް އަޅުގަނޑުގެ ކިބައިގައި ނެތް ވާހަކަ އަދަބުވެރިކަމާ އެކު މި މަޖިލިހުގެ މަޢުލޫމާތަށްޓަކައި ދަންނަވާލިން، އަޅުގަނޑު.

ރިޔާސަތުން ވާހަކަދެއްކެވުން:

ވަރަށް ބޮޑަށް ޝުކުރިއްޔާ. ދެން އެހެންވީމާ، ޢިއްޒަތްތެރި މެންބަރުން ސުވާލު ކުރެއްވުމަށް ފުރުޞަތު އަރުވާނަން. އޭގެ ކުރިން އަޅުގަނޑު ދަންނަވާލާނަން މި ޓްރައިބިއުނަލަށް އަދި މި ޑިރެކްޓަރުންގެ ބޯޑަށާއި ކޮމިޝަނަރ ޖެނަރަލާއި އޭނަގެ ޑެޕިއުޓީއަށް މުސާރަ ކަނޑައެޅުން މި އޮންނަނީ އުސޫލެއްގެ ގޮތުން މި މަޖިލީހުގެ ލަފާގެ މަތިން. މަޖިލީހުން މިނިސްޓަރ އޮފް ފިނޭންސްގެ ލަފާގެ މަތިން. އެހެންވީމާ، ކިހާވަރެއްގެ މުސާރައެއް ޒުހައިރު ޤަބޫލުފުޅު ކުރައްވަންތޯ މި ޓްރައިބިއުނަލުގައި އުޅުއްވާއިރު ދެއްވަންޖެހޭނެ ކަމަށް. ޓްރައިބިއުނަލުގެ ވަޒީފާ އަކީ ފުލްޓައިމް ވަޒީފާ އެއް ކަމަށް އަޅުގަނޑަށް ޤަބޫލުކުރެވެނީ އިނގޭތޯ. 

ޢަބްދުﷲ ޒުހައިރު ވާހަކަދެއްކެވުން:
އަޅުގަނޑަށް ޤަބޫލުކުރެވޭ ގޮތުން ކަމަށް ވެއްޖިއްޔާ އެ މަސައްކަތުގެ ދާއިރާގައި މަސައްކަތްކުރަންޖެހޭނެ މިންވަރު އަޅުގަނޑަށް އެނގުމުން އަޅުގަނޑުގެ މުސާރަ އަޅުގަނޑަށް ފުރިހަމަ ގޮތެއްގައި ކަނޑައަޅަން އިނގޭނީ. ދެން ފުލްޓައިމް މަސައްކަތެއް ކުރާ މީހެއް ކަމަށް ވަންޏާ އަޅުގަނޑަށް ފަންސަވީހަކަށް ހާސް ރުފިޔާ އާއި 15 ހާސް ރުފިޔާއާ ދޭތެރޭ އަދަދެއް ދޭން އަޅުގަނޑަށް އެންމެ ރަނގަޅުވާނެ. 

ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. ދެން އާނ ކުރިއަށް ގެންދަވާ އެހެން ބޭފުޅުން. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
ޝުކުރިއްޔާ ޒުބައިރު. އަޅުގަނޑުގެ ސުވާލަކީ މިހާރު ދެންމެ ވިދާޅުވެއްޖެ މަސްއޫލިއްޔަތު އެނގުމުންނޭ މުސާރަ އެއް ކަނޑައަޅަން އެނގޭނީ ދެއްތޯ. މަސްއޫލިއްޔަތި، ކުރަންޖެހޭ ކަންތައް. އެހެންވީމާ، ބެއްލެވިންތޯ އެއްވެސް ގޮތަކަށް ޓެކްސްގެ ޤާނޫނުތަކާއި، ޓްރައިބިއުނަލް. ސުވާލަކީ ޓްރައިބިއުނަލަކީ ކޮބައިތޯއޭ؟ ދެން މިތަނުން މި ނަގަނީ މުދަލާއި ޚިދުމަތުން ޓެކްސް ނަގާ މިހާރު ޓެކްސްގެ ގޮތުގައި. އަދި އެބަ ނަގާ ފައިދާ އިން. ދެން މުދަލަކީ ކޮބައިތޯ؟ ޚިދުމަތަކީ ކޮބައިތޯ؟ ފައިދާ އަކީ ކޮބައިތޯ؟ ޓްރައިބިއުނަލަކީ ކޮބައިތޯ؟ ހަތަރު ސުވާލު.

ޢަބްދުﷲ ޒުހައިރު ވާހަކަދެއްކެވުން:
ޓްރައިބިއުނަލަކީ ޢާއްމު ގޮތެއްގައި އެ މީހަކަށް ސަރުކާރުން ލިބޭ މަޤާމަކުން ނުވަތަ އެ ނޫން ގޮތަކުން ވެސް ލިބޭ ގެއްލުން ހައްލުކުރުމަށްޓަކައި ޝަރީޢަތުން ޙުކުމެއް ހޯދުމަށްޓަކައި މަސައްކަތްކުރަން އޮންނަ އިދާރާ އެއް އެއީ. އެ އިދާރާ އަށް އެ މީހަކު ހާޒިރުވެ ކޯޓުތަކުގައި ވެސް ވަކާލާތުކުރާ ފަދައިން އޭނަގެ ޙައްޤަށް ވަކާލާތުކުރާ ތަނެއް ތަނަކީ. ދެން އަނެއް ސުވާލު އަދި އެއް ފަހަރު ވިދާޅުވެދެއްވިއްޔާ ރަނގަޅު. (ވަގުތުކޮޅަކަށްފަހު) ޚިދުމަތަކީ ތި ވިދާޅުވާ ޚިދުމަތް އަޅުގަނޑަށް މަފްހޫމް، ތަންކޮޅެއް ބޮޑަށް ފުންކޮށްދެއްވިއްޔާ ވަރަށް ރަނގަޅު. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
ޓެކްސް އިދާރާ ޤާއިމުކުރުމަށްފަހު ޓެކްސް ނެގެނީ މުދަލާއި ޚިދުމަތުން. ޖީ.އެސް.ޓީ މި ކިޔަނީ. އަނެއް ކަމަކީ ފައިދާ އިން. ކުންފުނިތަކުގެ ފައިދާއިން މި ނެގެނީ. އެހެންވީމާ ޓްރައިބިއުނަލުގެ މަސްއޫލިއެްޔަތަކީ ދައްކަންޖެހޭ ފަރާތުން ޓެކްސް ދައްކަންޖެހޭ ފަރާތަން އެ މުދަލާއި އެ ޚިދުމަތާއި އެ ފައިދާއާ މި ތިނެއްޗަކީ ކޮބައިތޯއޭ. 

ޢަބްދުﷲ ޒުހައިރު ވާހަކަދެއްކެވުން:
ފައިދާ އަކީ އެކަމުން އެ މީހަކަށް ލިބޭ މަންފާ އަށް ކިޔާ ނަމެއް. އެއީ ފައިދާ އަކީ. ދެން ވިދާޅުވީ ޚިދުމަތަކީ. ޚިދުމަތަކީ އެ ކަމުގައި މީހާ ހަރަކާތްތެރިވާ ގޮތެއްގެ މައްޗަށް ބިނާވެފައި އޮންނަ ކަމެއް. އެހެންވީމާ، މި ތިނެތި އެއްކޮށްލީމާ ނިކުންނަ ނަތީޖާ އަކީ ތި ވިދާޅުވާ މުސާރަ އެއް ކަނޑައެޅުމުގައި ހަމަޖެހިގެންދާނެ ގޮތެއް ކަމަށް އަޅުގަނޑު ޤަބޫލުކުރަނީ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
އަޅުގަނޑަށް ހީވަނީ ސުވާލު ސާފު ނުވާހެން. މިހާރު ޓެކްސް އަޅުގަނޑުމެން ނަގަން ކަނޑައަޅާފައި ހުރި ޤާނޫނުތަކުގައި މި ހުންނަނީ އެއް ޤާނޫނުގައި މި އޮންނަނީ މުދަލާއި ޚިދުމަތުން ޓެކްސް ނެގުން. އަނެއް ބިލެއްގައި މިއޮންނަނީ ފައިދާ އިން ޓެކްސް ނެގުން. އެހެންވީމާ، އެ ބިލުގައި އެ ބުނާ މުދަލަކީ ކޮބައިތޯއޭ؟ ޚިދުމަތަކީ ކޮބައިތޯއޭ؟

ޢަބްދުﷲ ޒުހައިރު ވާހަކަދެއްކެވުން:
ސާފުކޮށް ދަންނަވާ ކަމަށް ވާ ނަމަ މި ހިސާބަށް އަޅުގަނޑު އައިއިރަކު އަޅުގަނޑު އެ ޤާނޫނު ބަލާ ދިރާސާކޮށްފަ އެއް އެންމެ ފުރިހަމަ ގޮތުގަ އެއް ނޯންނާނެ. އެހެންވީމާ، އެއާ މެދުގައި އެންމެ ފުރިހަމަ ޖަވާބެއް އަޅުގަނޑަށް ދިނުން ދަތިވާނެ. އެކަމަކު އެ ފެނުނީމާ އަޅުގަނޑަށް ވެސް އިނގޭނެ. ދިވެހިބަހުން ލިޔެފައި އޮންނަ އެއްޗެއް ވީމާ އޭގެ ޖަވާބުދޭން އަޅުގަނޑަށް އިނގޭނެ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
ދެން ޒުބައިރު ޤާނޫނީ ވަކީލެއްގެ ހައިސިއްޔަތުން ވަކީލުކަން ދެއްތޯ ކުރައްވަނީ. ދެން ފާއިތުވި ތާނގައި އެކިއެކި މައްސަލަތަކުގައި ކޯޓުތަކުގައި ކިތައް ކޭސްވަރު ތި ކޮޅަށް ނިމިފައި ވާނެތޯއޭ. އަދި އިދިކޮޅަށް ކިހާ، ކިތައް ކޭސްވަރު އެ ރެކޯޑްސްތައް ހުންނާނެތޯ ބެލިފައި، ފާއިތުވިތާ. ކޮބައިތޯއޭ އެ ތަޖުރިބާ އަކީ. ކޮބައިތޯއޭ ރާއްޖޭގެ ކޯޓުތަކުގައި ހުރި މައްސަލަތަކަކީ. އަދި ތި ބޭފުޅުންނާ ކުރިމަތިލައްވަން މި ޓްރައިބިއުނަލަށް ޓެކްސްގެ މައްސަލަތަކުގައި ރާއްޖޭގައި މިހާރު އުޅޭ ވަކީލުންގެ ތެރެއިން ގިނަ ވަކީލުންނާ ތި ބޭފުޅުން ކުރިމަތިލައްވަން ޖެހޭނެ. އެހެންވީމާ، އެ ބޭފުޅުންނާއި ވާކާލާތުކޮށްގެން ރައްޔިތުންގެ ޙައްޤުތައް ލިބޭ ވަރަށް އެކަންކަން ކުރުމުގެ ޤާބިލުކަން ހުންނާނެ ކަމަށް ޤަބޫލުކުރައްވަންތޯއޭ.

ޢަބްދުﷲ ޒުހައިރު ވާހަކަދެއްކެވުން:
އާދެ، އެއްވެސް ޝައްކެއްނެތް އަޅުގަނޑުގެ އަމިއްލަ ނަފުސަށް ޔަޤީންކަން އެބަ އޮތް. ރާއްޖޭގައި ތިބި ވަކީލުންނާ ވަކާލާތުކޮށްގެން އެ މީހުންގެ މައްސަލަތައް އަޅުގަނޑަށް ކާމިޔާބުކުރެވޭނެކަމުގެ ޤާބިލުކަން އަޅުގަނޑުގެ ކިބައިގައި އެބަހުރި. އަދި މާޒީވެދިޔަ ތާނގައި އަޅުގަނޑަކީ ދިވެހިރާއްޖޭގައި އޭޖީ އޮފީހުގައި، ބަންޑާރަ ނައިބުގެ އޮފީހުގައި ދައުލަތުގެ ވަކީލެއްގެ ގޮތުގައި ވަކާލާތުކުރި މީހަކަށް ވުމުންނާ ވެސް އެކު، އަދި އަމިއްލަ ގޮތުން މިހާރު ގާތްގަނޑަކަށް 19،18  އަހަރު އެ ގޮތުގައި މަސައްކަތް ކުރެވިފައި ވާތީވެ އެ ތަޖުރިބާގެ އަލީގައި އަޅުގަނޑަކީ ވަރަށް ގިނަ މަސައްކަތްތަކެއް ކުރެވި ވަރަށް ގިނަ މަސައްކަތް ކާމިޔާބު ކުރެވިފައި ވާ މީހެއް. މި ރެކޯޑުތައް އަޅުގަނޑު ސީދާ ސީދާ ދަންނަވާލަން ބޭނުންވާ ކަމަށް ވެއްޖިއްޔާ ޖެހޭނީ ބަލައިލަން މިވެނި އަދަދެކޭ ކާމިޔާބު ވީ. އެހެނެއް ބެލިފަ އެއް ނެތް. އެއީ އެފަދަ ސުވާލެއް ކުރައްވަފާނެ ކަމަކަށް އަޅުގަނޑު ހީވެސް ނުވާތީވެ. އެއީ ކޮންމެހެން އަޅުގަނޑަށް ކޮންމެހެން މުހިއްމު ކަމަކަށް ނުވާތީ. އެކަމަކު ހަމަގައިމުވެސް އަޅުގަނޑު ވޭތުވެދިޔަ 18 ވަރަކަށް އަހަރު ނުވަތަ 29 ވަރަކަށް އަހަރު ކުރި ތަޖުރިބާގެ އަލީގައި އަޅުގަނޑަށް ހުންނާނެ ފަންސާހަކަށް، ފަސްދޮޅަހަކަށް މައްސަލަ ކާމިޔާބުވެފައި ހުންނާނެ އިނގޭތޯ. ފާހަގަކުރެވޭ މައްސަލައަކީ، އެންމެ ބޮޑު މައްސަލަ އެއް ކަމަށް އަޅުގަނޑު ދަންނަވާލަން ބޭނުންވަނީ އިބްރާހީމް ފަރީދުގެ ގޯތީގެ މައްސަލައިގައި އެއީ އެތައް ޒަމާނުއްސުރެ އެތައް ބަޔަކު ބާރުވެރި ނުފޫޒުވެރި ފަރާތްތަތަކުން ފިއްތާ، ޙައްޤުވެރި ފަރާތަށް ޙައްޤު ނުދީ އޮތް މައްސަލަ އެއް. އެތަކެއް އަހަރު ފަހުން ގާތްގަނޑަކަށް 40 އަށް އަހަރު ފަހުން ނުވަތަ 50 އަހަރު ފަހުން އެ ފަރާތުން އެއްވެސް ކަހަލަ ނުފޫޒެއް، ބާރެއް ނެތް، ނިކަމެތި ފަޤީރު ކުއްޖަކު އެ މައްސަލަ ނަގައިގެން އޭނައަށް ލިބެންޖެހޭ ޙައްޤު ހޯދުމަށްޓަކައި ކުރި މަސައްކަތުގައި އަޅުގަނޑގެ މަސަައްކަތުގައި ކާމިޔާބުކުރެވިގެން އޭނާގެ ޙައްޤު މިހާރު އޭނާ އަށް ލިބި، މިހާރު މިތާނގައި އޭނަ ތަންތަން ވިއްކި ބައި އަޅުގަނޑުމެންގެ އަޚެއް ކަމަށް ވާ ހުސްނުއްސުޢޫދު އޭގެ އެއް ބައިގައި އުޅުއްވަނީ. އެވެސް އަޅުގަނޑު އެތަން ހޯދުމުގެ ނަތީޖާއެއްގެ ގޮތުން އޭނައަށް އެތަން ލިބުނީ ވެސް. އާދެ، މިދެންނެވި ކާމިޔާބީ ވަރަށް ފުރިހަމަ ކާމިޔާބީ އެއް ކަމަށް ދަންނަވަން އަޅުގަނޑު. އާދެ، ރިސޯޓާ ބެހޭ ވެސް ހަމަ ހިންގިން. ވަރަށް ގިނަ ތަންތަނގައި މަސައްކަތްތައް ކުރެވިފައި ވޭ. އެއްގޮތަކަށް ދަންނަވާ ކަމަށް ވެއްޖިއްޔާ ލަންކަންފިނޮޅު މައްސަލައިގައި ވެސް އަޅުގަނޑު އުޅުނިން. އެކަމަކު ވާ ގޮތަކީ ލަންކަންފިނޮޅު  ކުންފުނި މައްސަލަ ހިނގައި ދިޔައީ ވަރަށް ހުތުރު ގޮތެއްގައި. އޭރު އަޅުގަނޑު ވާހަކަދައްކާއިރު، އޭރު އެ މަޤާމެއްގައި އަޅުގަނޑު އިންނަ މަޤާމެއްގައި އަޅުގަނޑު ވަރަށް ސާފުކޮށް ދަންނަވާލަންޖެހޭ އެއީ އެ ވައްކަން، ހޯއްދަވަން އުޅުއްވި ފަރާތް، އޭރު ހޯއްދަވަން އުޅުނު ފަރާތާއި ސަރުކާރާ ހުރި ގުޅުމެއްގެ ނަތީޖާއެއްގެ ގޮތުން އެރަށް ނުލިބުނުކަމުގައި ވީ ނަމަވެސް އެ މަސައްކަތް އަޅުގަނޑުމެން ކުރީ ވަރަށް ފުރިހަމަ ގޮތެއްގައި. ލިބެންޖެހޭ ޙައްޤެއް ޙައްޤުވެރި ފަރާތަކީ ޙުސައިން ޚާލިދު. 

ރިޔާސަތުން ވާހަކަދެއްކެވުން:
އާދެ، ކޮބާ، އެހެން ބޭފުޅަކު އިތުރު އެއްޗެއް، ސުވާލެއް ކުރައްވަން ބޭނުންތޯ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އާދެ، މަސައްކަތް ފައްޓަވައިގެން ޓްރައިބިއުނަލްގެ މެންބަރަކަށް ހޮވިވަޑައިގެންފިއްޔާ މަސައްކަތްކުރަމުން ދާއިރު ރާއްޖެ އެކުލެވިގެންވާ ގޮތުން އެކަކު އަނެކަކާ ފަރިތަ ބައެއް ރާއްޖޭގައި މި އުޅެނީ. އެކަކަކު އަނެކަކަށް އިނގޭ ބައެއް ރާއްޖޭގައި މި އުޅެނީ. އެހެންވީމާ، އެކަންތައް އެހެން އޮންނާތީ އެއްވެސް ކަހަލަ ދަތިކަމަކާ ދިމާވެދާނެކަމަށް ޤަބޫލުކުރައްވަންތޯ. އެހެން ދިމާނުވާ ނަމަ ދިމާނުވާނީ ކިހިނެއްވެގެންތޯ.

ޢަބްދުﷲ ޒުހައިރު ވާހަކަދެއްކެވުން:
އެއީ ޙަޤީޤަތުގައި އަޅުގަނޑުގެ އަޚުލާޤުގެ ތެރެއިންވާ ކަމެއް. އެފަދަ ކަމެއް އެފަދަ މަޤާމެއްގައި އަޅުގަނޑު ހުރި ކަމަށް ވާ ނަމަ އެފަދަ ބަޔަކާ ގުޅިގެން އެފަދަ މަސައްކަތެއް ކުރުމަކީ އަޅުގަނޑުވެ އަޚްލާޤާ ޚިލާފުކަމަކަށް ވާތީވެ އެފަދަ ކަމަކާ ދުރުހެލިވެ ރައްކާތެރިކަމާ އެކުގައި އެފަދަ މަޤާމެއްގައި ހުންނަންޖެހޭ މީހެއްގެ އަޚްލާޤާ އެއްގޮތް ވާ ގޮތުގެމަތިން އަޅުގަނޑަށް އުޅެވިދާނެތީވެ އަޅުގަނޑު މިހެން މި ދަންނަވަނީ.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އަޅުގަނޑު ދެން މިހާރު އަމިއްލަ އަށް އަޚްލާޤުން އެކަނި ސަލާމަތްވެވޭނެތޯއޭ. އެހެން އެއްވެސް ކަހަލަ ބާރެއް އޮންނާނެތޯއޭ ތި ބޭފުޅާ ނިންމާ ނިންމެވުންތަކުގައި ހިތްޕުޅު ހަމަޖެހެނީ ކިހިނެއްތޯއޭ. އެއީ ހަމަ ނުފޫޒުތަކުން، އެހެން މި ދެންނެވީ ނިންމާ ނިންމެވުމާ ދޭތެރޭގައި ނިންމެވުމުގައި ކޮންމެވެސް އަސާސެއްގެ ދަށުން ދެއްތޯ ނިންމެވުން ނިންމޭނީ. އެ ގޮތުން އެ ނުފޫޒުތަކުން ސަލާމަތްވުމަށް ތި ބޭފުޅާ އަތްޕުޅުގައި އޮންނާނީ ކޮން ކަހަލަ ހަތިޔާރެއްތޯއޭ. ސުލޫކުގެ އިތުރަށް. 

ޢަބްދުﷲ ޒުހައިރު ވާހަކަދެއްކެވުން:
އަޅުގަނޑު އަތުގައި އޮންނާނީ ޤާނޫނުއަސާސީ އާއި އެ މައްޗަށް ހެދިފައި ހުންނަ ބަލަދުވެރިކަން ލިބިފައި ހުރި ގަވާއިދުތަކާއި އަދި އެ ނޫން ޤާނޫނުތައް. އެއީ އަޅުގަނޑު ހަތިޔާރަކަށް ގެންގުޅޭނެ އެއްޗަކީ. 

ރިޔާސަތުން ވާހަކަދެއްކެވުން:
އެހެން ބޭފުޅަކު ސުވާލެއް އެބަ އޮތްތޯ. އަޅުގަނޑު ދަންނަވާލަން، ޒުހައިރު މިހާރު އަޅުގަނޑުމެން އިންޓަރވިއު ނިމިގެން ދެން ޒުހައިރު ބޯޑަށް ޓްރައިބިއުނަލަށް ވަޑައިން ޓްރައިބިއުނަލަށް ހުށަހެޅޭ ކަންތައްތައް މައްސަލަތަކެއް ހުށަހެޅުނީމާ ކޮންމެވެސް ޓެކްސްގެ މައްސަލަ އެއް، ޕްރޮފިޓް ޓެކްސްގެ މައްސަލަ އެއް ނޫނީ ވެއްޖިއްޔާ ޖީ.އެސް.ޓީގެ މައްސަލަތައް ހުށަހެޅިގެންދާނީ މި މައްސަލަތައް. މިހާރު މި އޮތީ ދެ ޤާނޫނެއް ޓެކްސް ނަގަން. ދެން އަޅުގަނޑު އުއްމީދުކުރާ ގޮތުގައި ވަރަށް އަވަހަށް ކުރިއަށް އޮތްތަނުގައި އަންނާނެ ކަންނޭގެ އިންކަމް ޓެކްސް ވެސް. އަދި އެ ނޫން އެހެން ޓެކްސްތައް ވެސް. ޓެކްސްތަކޭ މިދެންނެވީ ހަމަ ގައިމުވެސް އިންކަމް ޓެކްސް މިއާ އެކު އަންނާނެ ވަރަށް އަވަހަށް. އެއީ ކޯޕަރޭޓު ޓެކްސް ނަގައިގެން ހަމަ އެއް ނުޖެއްސޭނެ އިންކަމް ޓެކްސް ނުނަގަ އެއް. އެކަން ދިމާވާ ގޮތް އެއީ. ދުނިޔޭގެ އެހެން ޤައުމުތަކުގައި ވެސް އެކަން ވަނީ އެހެން. އަޅުގަނޑު ދަންނަވާލަން ބޭނުންވަނީ މައްސަލަތައް ހުށަހެޅިގެން ޓްރައިބިއުނަލްގައި ތިއްބަވާ 5 މެންބަރުން ނިންމަވާ މައްސަލަތައް ނިންމަވާއިރު ޑިރެކްޓަރ ޖެނެރަލް އޮފް ޓެކްސޭޝަން ނޫނީ ވިއްޔާ ޑިރެކްޓަރުންގެ ބޯޑުން ވަކި ގޮތަކަށް ކަމެއް ނިންމަން އޭގައި އުޅޭ ދެތިން ބޭފުޅަކުގެ ބާރުވެރިކަން ތިބޭފުޅުންނަށް ޤާނޫނުގެ ގޮތުން ހިންގޭނެ، ޤާނޫނު އޮތް ގޮތުން. ބަލައިލާއިރު ގަވާއިދުތަކާ އެއްޗިހި ހަދާ ކަންތައްތައް ކުރަނީ ތި ބޭފުޅުންނަށް ތި ބޭފުޅުން ގައިޑުކުރުމުގެ އެއް އުސޫލަކަށް ބަލާއިރު ބާރުތަކެއް ދޭ. އެހެންނަމަވެސް މި އިންޑިޕެންޑެންޓުކޮށް އޮންނަ ޓްރައިބިއުނަލެއް ޤާނޫނުގައި ބުނާ ގޮތުން. އެ ޤާނޫނު އެ ގޮތަށް ހެދިފައި މި އޮންނަނީ ކޮމިޓީގެ މި ތިއްބެވި މެންބަރުންގެ ވަރަށް ގަދަފަދަ މަސައްކަތުން. އެ އިންޑިޕެންޑެންޓު ކުރެވިފައި އެ އޮތީ. އެހެންނޫން ނަމަ އެއީ ވާ ވަރުގެ ކަމެއް ނޫން. ދެން އެހެންނަމަވެސް އަޅުގަނޑު ދަންނަވާލަން ބޭނުން ވަނީ އެކަން ކުރެވޭނެ މައްސަލަ އެއް ހުށަހެޅިގެން އަންނައިރު ޑިރެކްޓަރުންގެ ބޯޑުގެ ކޮމިޝަނަރ ޖެނެރަލް އޮފް ޓެކްސްސޭޝަން ނޫނީ ވިއްޔާ ޑިރެކްޓަރ ޖެނެރަލް އޮފް ޓެކްސޭޝަން ނޫނީ ވިއްޔާ އޭނާގެ ޑެޕިއުޓީ ނޫނީ ބޯޑުގެ އެހެން ދެ ބޭފުޅަކު ވަކި ގޮތަކަށް މައްސަލަ އެއް ނިންމައި ދޭން، ތި ވިދާޅުވާ ޙުސައިން ޚާލިދު  ނޫނީ ވިއްޔާ ކޮންމެވެސް ގާތް ބޭފުޅެއްގެ މައްސަލަ އަތުވެއްޖިއްޔާ އެ މައްސަލައިގައި ނިންމަވަން ކިހިނެއްތޯއޭ މަސައްކަތްކުރައްވާނީ. ވަންސައިޑަށް ޖެހިފައި ނިންމާލާނަންތޯއޭ. 

ޢަބްދުﷲ ޒުހައިރު ވާހަކަދެއްކެވުން:
ހަމަ ކަށަވަރުކަމާ އެކު، އަދަބުވެރި ކަމާއެކު ދަންނަވަން ބޭނުންވަނީ އަޅުގަނޑު ހަމަ ގައިމުވެސް އެފަދަ  ބޯޑެއްގައި ނުވަތަ އެފަދަ މަޤާމެއްގައި އޭގެން ކޮންމެފަދަ އަޣުލަބިއްޔަތެއް ލިބުނު ކަމަށް ވީ ނަމަވެސް އަޅުގަނޑަށް އެ ޤާނޫނާއި އެ ގަވާއިދުތަކާއި އެ އުސޫލުތަކާ އެއްގޮތް ވާ ގޮތުގެ މަތިން ލިބޭ މަޢުލޫމާތެއްގެ މައްޗަށް މެނުވީ އެއްވެސް ފަރާތެއްގެ ނުފޫޒަކަށް އަޅުގަނޑު ތަބާވެގެން އެއްވެސް ކަމެއް ނުކުރާނެ ކަމުގެ ޔަޤީންކަން މި ޢިއްޒަތްތެރި މި މަޖިލިސް އަށް އަރުވަން. 

ރިޔާސަތުން ވާހަކަދެއްކެވުން:

ދެން އަޅުގަނޑު ދަންނަވާލަން  އޮތީ ޤަބޫލުކުރައްވަމުތޯއޭ ޓްރައިބިއުނަލަށް ހުށަހެޅޭ އިރު ޓެކްސް ލޯޔަރުން ހަމަ ތަޖުރިބާހުރި ވަރަށް މޮޅު މީހުން ޤާނޫނީ ވަރަށް ބޮޑެތި ބޭބޭފުޅުން މައްސަލަތަކުގައި ތި ބޭފުޅުންނާ ކުރިމަތިކުރަން ދާނީ ދެއްތޯ. ޓްރައިބިއުނަލަށް. ދެން އަޅުގަނޑަށް ޔަޤީންކުރެވޭ ގޮތުގައި އެއީ އެހެން ވާނެ ކަމަށް.  ދެން ބަލަމާ ހިނގާ އެހެންކަމަށް ވާނީ. އެހެންދާއިރު ޓްރައިބިއުނަލްގައި ތިއްބަވާ 5 ބޭފުޅުން ޓްރައިބިއުނަލުން ކަންތައް ނިންމަވާއިރު އެ ބޭފުޅުން އެ ކަނޑައަޅުއްވާ އުސޫލެއްގެ ދަށުން ނިންމަވާ ނިމުނީމާ ލޯޔަރުން އައިސް ވަކާލާތު ކުރާ އިރު އެބޭފުޅުން އެވަކާލާތު ކުރާ ކުރުމާ ދެކޮޅަށް ތި ބޭފުޅުން ނިންމި ނިންމުން ދިޔައީ. މިސާލަކަށް ވިލާ ޝިޕިން އެންޑު ޓްރޭޑިން ކޮމްޕެނީގެ ބެލެންސް ޝީޓު ބަލާފައި، ޕްރޮފިޓުން ޓެކްސް ނަގަން ވެގެން ދިޔައިރު ޑިކްލަރޭޝަންގެ މައްސަލަ ދިމާވެގެން ބޯޑުން ނިންމާފައި ޑިރެކްޓަރ ޖެނެރަލް އޮފް ޓެކްސްސޭޝަން ފޮނުވައިލީ ޓްރައިބިއުނަލަށް. ފޮނުވާލީމަ އެ މައްސަލަ ތަޙުޤީޤުކުރަމުން ނޫނީ ބައްލަވަމުންދާއިރު އަޅުގަނޑުގެ ފަރާތުގައި ހުރި ލޯޔަރު، ވިލާ ޝިޕިން އެންޑު ޓްރޭޑިން ކޮމްޕެނީގެ ފަރާތުން ހުރި ލޯޔަރު އޭނަ ވަކާލާތުކުރި ގޮތް ނޫން އެހެން ގޮތަކަށް ޓްރައިބިއުނަލުން ނިންމީމާ ލޯޔަރު ބުނަންވީހޭ ނިކުމެ، ޓްރައިބިއުނަލުން ނިންމީ އެ ޑިރެކްޓަރ ޖެނެރަލް އޮފް ޓެކްސްސޭޝަން ނުވަތަ ޑިރެކްޓަރުންގެ ބޯޑުން އެންގި ގޮތަށް ނިންމާފައި އެ ޙައްޤު ދަމައިގަތީ އޭ. އެ ޙައްޤު ލިބެންވާ ފަރާތަކީ ވިލާޝިޕިން އޭ. މަގޭ ލޯޔަރު ޑޮކްޓަރ ޙަސަން ސަޢީދު ބުނަންވީ ހެއްޔޭ. 

ޢަބްދުﷲ ޒުހައިރު ވާހަކަދެއްކެވުން:

އާދެ، ލޯޔަރުންގެ ކަމަކީ އަދި ހަމަ އެހެންމެ ޝަރީޢަތުގެ މަޤާމަކީ އެ މަޤާމުން އެ މީހާ ނުކުތުމަށްފަހުގައި އިތުރު އެހެން ވާހަކަ އެއް ކިތަންމެ ގާތް މީހެއްގެ ކައިރީގައި ވެސް ބުނުން ހުއްދަވެގެންވާ ކަމެއް ވެސް ނޫން. ބުނަންޖެހޭ ކަމެއް ވެސް ނޫން. އަޅުގަނޑު ހަމަގައިމުވެސް ކުރަމުން އަންނަ ކަމެއް ވެސް ނޫން. އެހެންވީމާ، އެއީ އެ ފަރާތަކީ އަޅުގަނޑުގެ ކިތަންމެ ގާތް މީހެއް ކަމަށް ވީ ނަމަވެސް ބޭރަށް ނިކުމެފައި އަޅުގަނޑެއް ހަމަ ގައިމުވެސް އެއީ ނުބައިކޮށްނޭ އެނިންމީ ރަނގަޅު ގޮތަކީ މިއޭ. އެހެން ބުނެ އެކަހަލަ ވާހަކަ އެއް ދައްކާ ހިތެއް ނުވޭ އަޅުގަނޑު ނުވެސް ދައްކާނަން. އަދި މިހާރު ދައްކާފައި ވެސް ނުހުންނާނެ. އޭގެ ތަޖުރިބާގެ އަލީގައި ދެންނެވި ކަމަށް ވަންޏާ ދެންނެވޭނީ ވޭތުވެދިޔަ ތާނގައި ދައުލަތުގެ ވަކީލަކަށް ވެސް އަޅުގަނޑު އުޅުނިން. އުޅެފައި ހުރުމާ އެކުގައި އެކަހަލަ ކިތަންމެ މައްސަލަ އެއް ދިމާވެފައި ހުރުމުން އެކަހަލަ ވާހަކަ އެއް ދައްކާފައި ވެސް ނޯންނާނެ. އެ ތަޖުރިބާގެ މައްޗަށް އަޅުގަނޑު ދަންނަވަން ބޭނުންވަނީ ހަމަ ކަށަވަރުން ވެސް އެކަހަލަ ވާހަކަ އެއް އަޅުގަނޑު ނުދަންނަވާނަމޭ. (ވަގުތުކޮޅަކަށްފަހު) އަޅުގަނޑު މިދެންނެވީ އާދެ، ޖުމްހޫރީ ޕާޓީގައި އަޅުގަނޑު ހިމެނޭ އެއް ޒަމާނެއްގައި. ދެން އަޅުގަނޑު ފޯމް ލީ އިރެއްގައި، މާ ފަހުން އަޅުގަނޑު ދެންނެވީ އަޅުގަނޑަކީ އެ ޕާޓީގެ މީހެއް ނޫނޭ. އަޅުގަނޑު ފޯމުގައި އޮތް ގޮތަށް ބަލައިގެންނޭ އަޅުގަނޑު ފޯމް ފުރާފައި ޢިއްޒަތްތެރި ބޭފުޅުންނަށް އެރުވީ. އަދި ޖުމްހޫރީ ޕާޓީގެ...

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އެއް ބޭފުޅަކު އެބަ އޮތް ފޯނު އިންޓަރވިއު އަކަށް ބޭނުންފުޅު ވެފައި. ކުރީގައި ވެސް އަޅުގަނޑުމެން ފޯނު އިންޓަރވިއު ކުރެވޭތޯ ބެލިން. ބައްލަވާ ޑޮކްޓަރ މަޢުޞޫމް. އަދި އެބަ އޮތް އެއް ބޭފުޅަކު ފޯނު އިންޓަރވިއު އަކަށް އެއީ އަލްފާޟިލް މުޢާވިޔަތު ޤާސިމް. އޭނަ އެދިވަޑައިގަތީ ފޯނު އިންޓަރވިއު ކޮނޑޭގައި ހުންނެވީ. 9842600 މިހާރު މިއަދު ސިޓީ ލިބިފައި އޮތީ. އެހެންވީމާ، ކުރީގައި ވެސް އަޅުގަނޑުމެން ގެންގުޅެފައި އޮތް އުސޫލެއް. އެހެންވީމާ، އެކަން ކޮށްލަންވީ ނޫންތޯ. ކޮންބޭފުޅެއްގެތޯ ފޯނު އޮތީ. (ވަގުތުކޮޅަކަށްފަހު) އާ ނިމުނީނު. އާދެ، އެހެންވީމާ، މިހާރު މިއަދުގެ ބައްދަލުވުން ނިމުނީ. ދެން އަޅުގަނޑު ދެން މިހާރު މިއަދުގެ ބައްދަލުވުން ނިމުނީ ކަމަށް ދަންނަވަން. މާދަމާ 9:30ގައި އަޅުގަނޑުމެންގެ މި ކޮމިޓީގެ ބައްދަލުވުން އޮންނާނެ ކަމަށް ދަންނަވާލަމުން އަޅުގަނޑު މިއަދުގެ ބައްދަލުވުން ނިންމާލަން.  

